
I.  UVOD 
 
Pretpostavka održivom pristupu planiranja budžeta, te adekvatnoj projekciji budućih 
potreba na nivou lokalnih zajednica, jeste predviđanje troškova kapitalnih ulaganja u 
okviru Plana kapitalnih investicija (PKI). Ovi planovi omogućavaju koordinaciju između 
godišnjeg budžeta i budžeta za kapitalne projekte, njihovu evaluaciju i određivanje 
prioriteta, te eventualnu mogućnost uvažavanja mišljenja javnosti u pogledu javnih 
investicija.  
 
Iako je izvjestan broj općina u BiH ostvario rezultate u planiranju kapitalnih investicija, 
napredak u ovom smislu u općinama koje trenutno nisu obuhvaćene projektom GAP, je 
tekao prilično sporo. Općine u BiH su izložene velikom pritisku da poboljšaju fizičku 
infrastrukturu, ali im nedostaje planiranje, disciplina i resursi da tom zadatku pristupe na 
sistematičan i održiv način. Usljed toga, mnoge općine ne uspijevaju da odrede prioritete, 
te pokušavaju realizovati veći broj projekata istovremeno, a finansiranje projekata se vrši 
po sitemu 'plaćanja u hodu'. Ovaj pokušaj održavanja izuzetno širokog, ali površnog 
investicionog fronta je razumljiv - ali skup. 
 
Efikasan plan građevinskih projekata nije moguće izraditi, jer sredstva za njihovu 
realizaciju se usmjeravaju na preveliki broj projekata, što za posljedicu ima prekoračenje 
rokova za završetak projekta i veće troškove, što ne bi bio slučaj da je planiranje bilo 
kvalitetnije. Prema tome, općine moraju poboljšati proces planiranja kapitalnih 
investicija, počevši od utvrđivanja prioritetnih projekata, preko javnih nabavki, 
monitoringa i izvršenja ugovorenih građevinskih radova, do kasnije evaluacije.  
 
Pored ovog priručnika, GAP je  izradio kompletnu metodologiju za implementaciju PKI-
a, koja uključuje više modula obuke, relevantne tabelarne prikaze i IT alate, kao pomoć 
općinama u procesu planiranja kapitalnih investicija. PKI metodologija je uspješno 
implementirana u 22 od 41 GAP-ove partnerske općine iz prve faze, a sam pristup se 
pokazao izuzetno uspješnim i popularnim, kako kod opštinskih dužnosnika, tako i kod  
šire javnosti. Korištenje IT alata doprinosi smanjenju radnog opterećenja rukovodilaca 
službe za finansije, budući da im osiguravaju blagovremene podatke u praktičnom 
formatu, za potrebe usvajanja godišnjeg plana budžeta. Drugo, ova metodologija 
osigurava učešće građana u procesu i garantuje, u mjeri u kojoj je to moguće, 
transparentnost procesa planiranja kapitalnih investicija. I na kraju, općine koje su 
primjenjivale PKI metodologiju GAP-a mogu demonstrirati nivo transparentnosti i 
planiranja neophodan za privlačenje interesa drugih donatora, koji je u nekim općinama 
rezultirao odobravanjem dodatnih donatorskih sredstava.   

II. PRAVILAN POREDAK 
 

A. PLAN KAPITALNIH INVESTICIJA (PKI) 
 

ŠTA JE PLAN KAPITALNIH INVESTICIJA?  

 
Plan kapitalnih investicija je : 
  

• Sredstvo važno za najsiromašnije općine, jer, kako je rekao predsjednik 
jedne siromašne afričke države: „nemamo naftu, nemamo dijamante, 
nemamo druga  bogatstva – moramo više da mislimo“; 

 
• Osnovni i jedini istinski uspješan način za dobijanje vanjskih sredstava-

donacija, grantova i subvencija; 
 

• Način da se dobije pristup finansiranju  inostranih sponzora, koji 
zahtijevaju postojanje Plana. Ovo sredstvo ima veliki značaj za lokalnu 
samoupravu u post-komunističkim državama, zato što svaka od njih ulazi 
(ili će u budućnosti ući) u period priliva tzv. Predpristupnih sredstava 
(pred pridruživanje Evropskoj uniji). Ova sredstva su nesumnjivo bila i 
biće dodjeljivana na osnovu konkursa/tendera. Znači, najveću šansu za 
dobijanje sredstava će imati one zajednice lokalne samouprave koje za 
dodatno finansiranje prezentiraju razvojne, a ne pojedinačne, Planove;  

 
• Temelj za koordinirane investicione djelatnosti kao i garancija da će na 

raspolaganju biti odgovarajući vremenski period neophodan za 
profesionalnu pripremu svake investicije; 

     
• Osnova za uvođenje objektivnosti u donošenje odluka koje se tiču razvoja, 

s obzirom da Plan sadrži jasne kriterije za izbor investicija; 
 
• Odličan način komunikacije sa stanovništvom, lokalnim privatnim 

poduzetnicima, nevladinim organizacijama, drugim općinama, 
okruženjem, regionom i raznim lokalnim subjektima koje susrećemo na 
putu razvoja. 

KAKO UPOTRIJEBITI PLAN KAPITALNIH INVESTICIJA? 
 
Plan kapitalnih investicija (PKI) mora biti utemeljen na čvrstim pravilima kojih se treba 
pridržavati u narednim godinama. Najbolja iskustva u Evropi ukazuju na to da Plan treba 
da: 

 
• Bude petogodišnji (ili duži, uvijek duži od jednog mandata); 

 
• Ima progresivan karakter, što znači da se Planu, nakon realizacije 

projekata predviđenih za prvu godinu, dodaju projekti za novu petu godinu 
(tj. Plan uvijek treba da obuhvata narednih pet godina). Istovremeno, 
ukoliko to bude potrebno, Plan će biti ažuriran tako da se uključe i četiri 
naredne budžetske godine; 

 
• Bude usvojen od strane vijeća, prije donošenja budžeta za narednu godinu, 

najbolje u septembru, oktobru; 
 

• Predstavlja osnovu, odnosno, izvor na osnovu kojeg će se stvoriti aneks o 
investicijama (lista investicija određenih za realizaciju u datoj budžetskoj 
godini), osnova za donošenje odluke o budžetu za narednu godinu. 

 

Napomena: Plan ne može biti aneks odluke o budžetu, jer tada komplikuje  
proceduru izmjene budžeta u toku budžetske godine. 

 

• Bude razrađen na osnovu jedinstvenog obrasca tzv. „Prijedloga za 
investiranje,“ (predloženog u obliku koji određuje načelnik) od strane 
vijećnika, komisije vijeća, općinske uprave, odjela u općinskoj 
administraciji, gradskih organizacionih jedinica kao i drugih organa, 
subjekata, organizacija i stanovnika općine.    

 

ČEMU SLUŽI PLAN KAPITALNIH INVESTICIJA? 

Konkurencija između pojedinih investicionih planova u općini nikad neće iščeznuti, jer 
nikada neće biti dovoljno finansijskih sredstava za realizaciju svih planiranih investicija 
odjednom. Treba, dakle, naučiti živjeti sa nedostatkom novca, a to znači da je najvažnije 
optimalno (s tačke gledišta javnog interesa!) iskoristiti sredstva kojima raspolaže 
općinska kasa. Praksa pokazuje da nema boljeg sredstva koje bi služilo ovom cilju od 
Plana kapitalnih investicija. Ipak, njegova implementacija je veoma zahtjevna u smislu 
metodologije i načina uspješnog sprovođenja Plana. 
 
Općinske vlasti ulažu sredstva u investicije zato što one omogućavaju pružanje novih ili 
poboljšanih postojećih usluga stanovnicima dugoročno. Investicije su značajne za razvoj 
općine iz sljedećih razloga: 

• Zato što su to vlastiti projekti općine – naročito kad se radi o većini 
investicija iz oblasti infrastrukture; 

 
• Ostvaruju javne interese (novi bazen u općini nije važan zato što je to 

objekat  kojim ćemo se moći hvaliti, nego zato što školska djeca neće 
imati krivu kičmu – to je javni interes); 

 
• Doprinose boljoj i uređenijoj stvarnosti; 
 
• Vezane su za povremene, mada visoke izdatke. 

 

Plan kapitalnih investicija služi kao osnovno sredstvo upravljanja finansijama u općini; 
kratkoročno posmatrano čak zamjenjuje strategiju razvoja. Nedostatak Plana u općini 
dovodi do sljedećih pojava : 
 

1. Vijećnici se zalažu samo za “svoje investicije”, ne uzimajući u obzir potrebe 
cijele općine; 

 
2. Investicijske odluke se donose haotično i na brzinu, bez pripreme; 

 
3. Investicioni projekti se realizuju „u naletima” - u proljeće zastoj, u decembru 

panika; 
 
4. Uvijek nedostaje vremena za studije i preliminarne analize, za temeljita 

istraživanja,  za projektovanje objekta na miru kao i ujednačenu i harmoničnu 
realizaciju; 

 
5. Pojedinci formulišu svoje investicijske potrebe van svake proporcije, te stoga dio 

prijedloga ne bude dovoljno razrađen; 
 
6. Započinjanje projekta ne garantuje njegovo izvršenje u planiranom vremenskom 

roku; 
 

7. Uposlenici u lokalnim vlastima i građani ne znaju koji kriteriji se koriste pri  
izboru investicija; 

 
8. Često se istovremeno sprovodi prevelik broj investicija za koje općina nije 

dovoljno jaka. 

B. STRATEGIJA 
 
ŠTA JE STRATEGIJA? 

 
Izazov za najmodernije metodologije stvaranja strategije jeste (osim izrade korisnog, 
konciznog i čitkog izvještaja o stanju u općini) prepoznavanje stvarnih problema i prilika 
za razvoj općine. Kada biste načelnika općine upitali koji je najveći problem u općini, 
odgovor bi najvjerovatnije bio: „nezaposlenost“. 
 
U stvarnosti najveći problem načelnika je kreiranje dobro strukturiranog, dugoročnog 
programa podsticaja gradskog poduzetništva. Tada će se problem nezaposlenosti riješiti 
sam. Međutim, načelnik najčešće pokušava privući poduzetništvo ulažući velika sredstva 
na  pripremanje terena i podsticanje investitora da dođu na područje općine. Zaboravlja 
da ako u općini ne postoji program podsticaja, a samim tim  ni uslovi  za obavljanje 
privredne djelatnosti (sredina povoljna za poslovanje, garantni fondovi, lokalne razvojne 
agencije, inkubatori poduzetništva i druge efikasne institucije), šanse za dolazak 
investitora su  male. 
 
Dobro razrađena strategija treba imati najviše 20 stranica, dobro identifikovane i 
definisane probleme i mogućnosti, nekoliko precizno formulisanih strateških i 
pojedinačnih ciljeva kao i navedene mjere za napredak u njihovoj realizaciji, i ništa više; 
bez ikakvih zadataka za realizaciju, jer je to upravo zadatak Plana kapitalnih investicija. 
 

Usvajanje takve strategije ne pruža mnogo u izvršnom smislu. O tome se i radi. 
Realizacija strategije mora biti raspoređena u narednim dugoročnim programima razvoja 
Plana kapitalnih investicija. Planovi kapitalnih investicija treba da sadrže dinamiku 
realizacije, način na koji se ona zasniva na konkretnim finansijskim sredstvima, i način 
na koji se ona odražava na konkretne investicione planove. Postojanje strategije je od 
izuzetne pomoći pri stvaranju Plana kapitalnih investicija, ali Plan se može definisati i 
bez strategije, dok, s druge strane, obrnuta zavisnost, ili radije nezavisnost, ne postoji. 
                                                     
Lokalna samouprava bi trebalo da predvodi lokalnu zajednicu i bude njena 
administracija; a ukoliko želi biti moderna, ne može biti samo mašina za donošenje 
administrativnih odluka, za “obradu stranaka”. Ona je dužna da bude aktivan subjekat 
koji organizuje javni život na svom području, i koji samostalno prihvata izazove iz oblasti 
poslova koji su mu povjereni, prije svega onih koji se tiču budućnosti. 

Primjer: Prije usvajanja Plana kapitalnih investicija (PKI), općina Gradačac je 
imala nekoliko planova, i to za rekonstrukciju i izgradnju rasvjete, plan za 
izgradnju puteva i cesta i planove za druge grupe projekata. Godine 2006. je 
kreiran novi strateški plan razvoja općine Gradačac.  Ispostavilo se da postojeći 
pojedinačni planovi za kapitalne investicije nisu bili usklađeni sa strateškim 
planom.  Stoga je novi strateški plan korišten kao osnova za određivanje kriterija i 
sveobuhvatne PKI analize i prioritiziranja kapitalnih projekata. 

 

KAKO KORISTITI  STRATEGIJU?  

Stvaranje najbolje strategije sastoji se od sljedećih koraka: 

• Napraviti izvještaj; 

• Identifikovati pojave koje su značajne za razvoj (to može biti urađeno 
SWOT analizom); 

 
• Identifikovati ukorijenjene probleme koji stoje iza negativnih pojava 

(metoda 5 pitanja „zašto” ); 
 

• Definisati najvažnije probleme koje treba riješiti kako bi se mogli 
iskoristiti aduti i resursi općine, naročito intelektualni i istorijski resursi, 
jer su  najčešće ignorisani (metodom brainstorminga; matrica problema i 
mogućnosti); 

 
• Napraviti listu  problema po važnosti;  

• Analizirati uzrok problema;  

• Definisati zadatak općine, i odrediti strateške ciljeve; 

• Odrediti pojedinačne ciljeve; 

• Definisati način mjerenja napretka u realizaciji pojedinačnih ciljeva; 

• Organizovati što veći broj sastanaka sa građanima gdje bi se raspravljalo o 
projektu (ako ga budu željeli pročitati). 

 

ČEMU SLUŽI STRATEGIJA ? 

Strategija razvoja općine, stvarana uz uključivanje što većeg broja subjekata, lidera 
interesnih grupa, vođa lokalnih organizacija (posebno iz domena poduzetništva i 
nevladinih organizacija), stvara dobru atmosferu u gradu--atmosferu saradnje i 
integracije. Takođe podstiče angažovanje privatnih subjekata po pitanjima koja su od 
javnog interesa ili koja se nalaze na granici između javnog i privatnog interesa. 

Olakšava donošenje tekućih investicionih odluka u skladu sa dugoročnim  planovima za 
razvoj, predstavljajući „most” između ciljeva i strateških projekata u godišnjem budžetu 
općine (uzimajući u obzir aktuelne investicijske prioritete). 

C. MEDIJSKA KAMPANJA  
  
ŠTA JE MEDIJSKA KAMPANJA?  

Medijska kampanja je javno djelovanje načelnika, skoncentrisano u jednom vremenskom 
periodu, i to u  tri pravca: 

 
• Informisanje građana o namjeri stvaranja Plana kapitalnih investicija; 

 
• Objašnjavanje metoda i načela za realizaciju tog procesa; 

 
• Podsticaj građanima da na adekvatan način izraze svoje konkretne 

investicione potrebe. 
 

Sada se sve više prihvata da je sprovođenje Plana u klimi javnog dijaloga od vitalnog 
značaja. To shvatanje još više produbljuju pravila za podnošenje prijedloga za pomoćna 
sredstva, domaća i inostrana, čije poznavanje je u službi profesionalizacije djelovanja 
lokalne samouprave uopšte. 

Ali ono što predstavlja izazov jeste neophodnost razvijanja medijske kampanje, odnosno, 
javnog dijaloga oko sprovođenja Plana i to u određenom vremenskom roku (kojim se u 
slučaju Plana raspolaže). Plan kapitalnih investicija predstavlja dobru priliku za 
produbljivanje komunikacije između općinske uprave i građana, tim više što takva 
komunikacija najčešće nije jaka strana gradske uprave. 

  

KAKO KORISTITI MEDIJSKU KAMPANJU? 

Svi birači bi trebalo da imaju pristup priručniku za PKI; priručnik treba sadržavati 
definicije najvažnijih termina i pojmova važnih za razumijevanje Plana kapitalnih 
investicija. 

Obrasci, priručnici i drugi izvorni materijali namijenjeni građanima koji žele saznati više 
o tome kako tražiti investicije i kako popunjavati Prijedlog za investiranje, treba da budu 
napisani jednostavnim, razumljivim jezikom; treba da sadrže i objašnjenja o upravljanju 
općinskim investicijama, te biti dostupni u sjedištu općinskih vlasti i u svim drugim 
javnim institucijama, kao i posredstvom elektronskih medija lokalne samouprave. Ovi 
materijali treba da sadrže vremenske odrednice; objašnjenje na koji način „čitati“ obrazac 
prijedloga za investiranje, te iznos sredstva izdvojen za investicije. 

   

Napomena: Načelnik se lično mora angažovati na medijskoj kampanji. U 
intervjuima i izjavama, načelnik treba predstaviti koncepciju Plana, podsticati 
stanovnike da učestvuju u ispunjavanju investicionih projekata i postavljaju pitanja 
o budućnosti. 

Za one građane koji su manje aktivni u traženju informacija, odabrane materijale, 
naročito obrasce za investicione projekte, treba distribuirati putem lokalne štampe, 
uručivati ga zajedno sa računima za korištenje medijskih usluga i drugim pošiljkama koje 
šalju lokalne vlasti. Mnoge lokalne samouprave su pronašle domišljate načine buđenja 
interesovanja kod stanovnika i pojašnjavanja njihove uloge i značaja njihovog ličnog 
učešća u investicijskom procesu koji realizuje općina. 

 

ČEMU SLUŽI MEDIJSKA KAMPANJA?  

Medijska kampanja je potrebna općini, građanima, službenicima i vijećnicima u procesu 
odlučivanja o prihvatanju, razrađivanju, realizaciji i ažuriranju Plana kapitalnih 
investicija, i biće u potpunosti primijenjena i iskorištena. Rezultat sprovođenja kampanje 
je neometani tok procesa planiranja i implementacije Plana, povećano stanje svijesti 
njenih učesnika, institucionalizacija funkcionisanja Plana i sposobnost općine da vrši 
njegovo praćenje i ažuriranje nakon realizacije pojedine budžetske godine. 

Poželjno je domišljato koristiti sredstva medijske kampanje; ona će povećati povjerenje 
stanovnika u općinske vlasti, osigurati građanima osjećaj da je njihovo mišljenje o 
investicijskim potrebama važno za načelnika i vijeće. Veliki broj vijećnika izražavaju 
mišljenje da, kao osobe koje su izabrali građani, odlično poznaju njihove želje i 
očekivanja. Moći prepoznati šta građani žele, a da ih to ne pitamo, je iluzorna stvar, no 
ipak, s takvim stavom se nerijetko možemo susresti prilikom izrade Plana. 

Medijska kampanja će građanima otvoriti oči da posmatraju dugoročniju perspektivu 
razvoja, a ne samo godišnju. Stvaranje takve vizije i diskusija o njoj  će stvoriti bolju 
atmosferu u odnosu na organe vlasti, ljudi će biti zadovoljniji, a to će takođe povećati 
izglede za stabilnost vlasti i bez lokalnih izbora. Vizija razvoja stvara temelje za 
višeslojnu, uspješnu i atraktivnu marketinšku politiku općine, a ta politika otvara šansu za 
pronalaženje dodatnih izvora finansiranja programa. 

 

Primjer: U općini Mrkonjić Grad, u kojoj živi oko 22 hiljade stanovnika, ukupno je 
pristiglo oko 150 prijedloga. Načelnik općine je organizovao niz sastanaka sa 
predstavnicima privatnih poduzetnika, nevladinih organizacija, omladine i 
kulturnih centara te se pismenim putem obratio svim akterima u zajednici kao i 
istaknutim pojedincima obrazlažući Plan, njegov značaj te njihovu ulogu u izradi 
ovog dokumenta kako bi se dobila što realnija slika potrebna u ovoj općini.  U PKI 
je uključeno ukupno 120 prijedloga, od kojih je 79 bilo predloženo od strane 
građana. 

D. POČETNA DOKUMENTACIJA – KO? ŠTA? KADA? 
 

ŠTA JE POČETNA DOKUMENTACIJA?  

Jedan od općinskih organa, čije odluke su pravosnažne, treba da usvoji način, proceduru i 
načela implementacije Plana, i da to bude u formi osnivačkog dokumenta. Da li je 
donošenje odluke o sprovođenju Plana u domenu vijeća ili načelnika? Koja je od te dvije 
mogućnosti uspješnija i u kojim uslovima? 

 

Napomena: Glavna razlika između ove dvije mogućnosti je ta što će načelnik brže 
donijeti odluku i ona će biti u većoj mjeri dosljedna, ali vijeće možda takav Plan
neće priznati kao svoje djelo. Ako vijeće bude donosilo odluku o usvajanju Plana, 
lakše će biti kasnije usvojiti razrađen Plan zajedno sa odlukom o sprovođenju, 
mada u svakom slučaju treba prilično dugo vremena da se pridobije spremnost 
vijeća da podrži tu inicijativu. Ako se u tome uspije, načelnik je  obično odlučniji u 
svom djelovanju, jer osjeća da ima podršku vijećnika. 
 

Odluka o sprovođenju Plana može izazvati pitanja i otpore. Šta, na primjer, uraditi sa 
odlukama koje je vijeće donijelo u ranijem periodu o pojedinačnim investicijama a koje 
se tiču budućnosti? Takvih odluka vijeća koje nisu obuhvaćene strategijom razvoja ima 
mnogo, jer su iznuđene u zamjenu za pružanje podrške, na primjer, za naredni budžet. 
Ukoliko takva pitanja postoje, treba da budu riješena u početnoj fazi, kroz osnivački 
dokumenat o sprovođenju Plana, odlukom vijeća ili načelnika.  

  

KAKO KORISTITI POČETNU DOKUMENTACIJU? 

Umjesto dugačkog opisa, navodimo primjer odluke vijeća o usvajanju Plana. Odluka 
načelnika je obično kraća i sa manje pojedinosti.    

OBRAZLOŽENJE 

Investicijski izdaci moraju biti planirani uzimajući u obzir vremenski period duži od 
jedne budžetske godine i proizilaziti iz razvojne strategije općine ili iz razvojnih ciljeva 
usvojenih po nekom drugom osnovu. Savjesna realizacija svih ovih ciljeva zahtijeva 
formulisanje višegodišnje, koordinirane investicione strategije, koja će biti temelj za 
stvaranje tzv. investicionog aneksa prilikom rada na budžetu svake godine. 

Plan kapitalnih investicija će biti vrlo koristan za općinske vlasti, naročito u procesu 
planiranja strateškog razvoja, i on će, između ostalog: 

• Predstavljati dobru osnovu za pribavljanje inostranih sredstava za razvoj, 
prije svega, iz evropskih zemalja; 

 
• Olakšavati donošenje aktuelnih odluka u skladu sa dugoročnim planovima 

za razvoj,  predstavljajući „most“ između ciljeva i strateških zadataka u toj 
oblasti, i u skladu sa godišnjim budžetom općine (uzimajući u obzir 
aktuelne investicione prioritete); 

 
• Predstavljati trajnu osnovu za koordinaciju raznih odluka, djelovanja i 

poduhvata u vezi pripreme i toka investicijskog procesa; 
 

• Predstavljati instrument dijaloga sa stanovnicima u vezi sa politikom 
razvoja općine i sredstvo za partnersku saradnju između općinskih vlasti, s 
jedne strane, i stanovnika općine, nevladinih organizacija u općini, 
lokalnih privatnih poduzetnika, drugih lokalnih uprava i vladine 
administracije, s druge strane. 

 

Odluka Općinskog vijeća br. .............., od ............. 2008., o pretpostavkama, načelima i 
načinu izrade Plana kapitalnih investicija Općine 
        Na osnovu člana ......., Općinsko vijeće donosi sljedeću Odluku: 

I 

Usvajaju se pretpostavke, načela i način razrađivanja Plana kapitalnih investicija (skraćeno: 
PKI) Općine, u skladu sa Aneksom br. 1 ove odluke.    

II 

Načelnik Općine se obavezuje da razradi i predloži Vijeću nacrt Plana kapitalnih investicija za 
godine ....., zajedno sa odgovarajućim prijedlogom odluke Vijeća u roku od 3 mjeseca od dana 
donošenja ove Odluke. 

III 

Odluka stupa na snagu danom donošenja i biće objavljena uobičajenom procedurom.  

                                                               Predsjednik Općinskog vijeća 

Aneks 1 Odluke br. ................. Općinskog vijeća, od ............. 2008. godine 
 
Pretpostavke, načela i načini izrade Plana kapitalnih investicija Općine  
 
 I.    Opće pretpostavke  
 
1) Plan kapitalnih investicija predstavlja višegodišnji plan razvoja općine i poboljšanja standarda 
u sferi upravljanja javnim dobrima općine. Njegov cilj je utvrditi, u okvirima važećih zakonskih 
propisa i na osnovu organizacionih i finansijskih mogućnosti, visinu dugoročnih izdataka za 
organizovanu izgradnju, modernizaciju i poboljšanje tehničke i društvene infrastrukture općine. Plan 
takođe predstavlja osnovni mehanizam koordinacije procesa realizacije investicija.  
2) Načela i kriteriji za ocjenjivanje investicionih projekata će uzimati u obzir sljedeće:  
• Potrebu dosljednog poboljšanja kvaliteta života građana; 
• Neophodnost unapređenja uslova za funkcionisanje privrede u gradu; 
• Kulturne, ekološke i prostorne uslove koje općina postavlja; 
• Uticaj predložene investicije na realizaciju strateških planova općine; 
• Uticaj procesa realizacije Plana na podsticanje sveopšteg razvoja općine i na privlačenje 
inostranog investicijskog kapitala. 
3) Pri donošenju odluka o uključivanju pojedinih projekata u Plan kapitalnih investicija, prednost 
će imati investicije: 
• Čija je realizacija neophodna kako bi se ispunili zakonski uslovi; 
• Koje su započete i čiji je nastavak neophodan kako bi se postigao predviđeni efekat; 
• Koje omogućavaju povećanje broja novih radnih mjesta; 
• Koje omogućavaju smanjenje tekućih budžetskih izdataka kroz smanjenje troškova održavanja 
ili obima posla, ili doprinose rastu općinskih prihoda; 
• Koje obezbjeđuju ili unapređuju pružanje usluga znatnom broju građana; 
• Koje su u skladu sa općim očekivanjima javnosti; 
4) Kriterije rangiranja investicionih projekata i principe za njihovo bodovanja će usvojiti načelnik 
u formi odluke. 
5) Konačna lista investicionih projekata, prema prihvaćenim kriterijima, će u okviru Plana 
kapitalnih investicija biti prilagođena, u svom finansijskom nivou, sljedećem: 
• Višegodišnjoj projekciji općinskih prihoda; 
• Višegodišnjoj procjeni općinskih tekućih troškova; 
• Stanje raspoloživih sredstava, za svaku godinu posebno, kao i dugoročno; 
• Koncepciji finansiranja investicija uz pomoć instrumenata zaduživanja (prije svega, 
preferencijalnih kredita, općinskih i prihodnih obveznica i investicionih kredita); 
• Mogućnostima finansiranja investicija iz spoljnjih izvora kapitala, kao što je javno-privatno 
partnerstvo. 

SVRHA?  

Proces sprovođenja Plana kapitalnih investicija prvi put traje od 3 do 4 mjeseca, u 
zavisnosti od veličine općine. Ovaj proces mora biti propraćen detaljnim procedurama, 
mora postojati sistem i moraju se definisati odgovornosti. Ukoliko ovi uslovi nisu 
ispunjeni, proces implementacije Plana će propasti ili će ovo sredstvo postati predmetom 
manipulacije. Dobra početna dokumentacija služi kao regulator procesa, otklanja 
razmirice oko kompetencija, definiše odgovornosti i zadatke, omogućava pripremanje 
plana i dinamike implementacije.    

        

II. Principi za razrađivanje Plana kapitalnih investicija 
 
Plan kapitalnih investicija će biti:                    
• Petogodišnji program; 
• Program progresivnog karaktera, što znači da će nakon realizacije projekata predviđenih za 
prvu godinu biti dopunjavan projektima za novu, petu godinu, koja zaokružuje Plan. Istovremeno, 
ukoliko bude potrebno, biće ažuriran za naredne četiri budžetske godine; 
• Usvojen od strane vijeća prije usvajanja budžeta za narednu godinu; 
• Osnova za izradu investicionog aneksa budžeta za naredne godine; 
• Plan koji će buhvatati općinske investicije u vrijednosti preko .................... KM koje sprovode 
općinski ured i gradske organizacione jedinice (novi građevinski i tehnički poduhvati, ulaganje u 
rekonstrukciju/obnovu, investicije u cilju modernizacije, investicijska kupovina, poboljšanje); 
• Pripreman na osnovu jedinstvenog obrasca tzv. Prijedloga za investiranje, dostavljenog u formi 
koju odredi načelnik,  
• Plan će pripremati vijećnici, komisije vijeća, odjeli u općini, gradske organizacione jedinice i 
drugi organi, subjekti, organizacije i građani općine. 
 
III. Izrada Plana kapitalnih investicija 
 
• Rad na Planu će predvoditi Koordinacioni tim, kojeg će imenovati načelnik, u saradnji sa 
pojedinim odjelima i organizacionim jedinicama općine, naročito sa njenim tehničkim odjelom i 
odjelom za finansije i budžet; 
• Načelnik općine će imenovati sastav Koordinacionog tima za rad na Planu i odrediti okvir 
kompetencija članova Tima. Ovaj tim će se sastojati od stručnjaka zaposlenih u općinskoj upravi, 
predstavnika komisija vijeća i načelnika općine. U sastav tima treba da uđu i predstavnici lokalnih 
udruženja građana; 
• Tim će utvrđivati listu investicionih projekata prihvaćenih za preliminarnu analizu, dodjeljivati 
bodove pojedinim projektima, rangirati ih prema broju bodova, kao i proslijediti Plan kapitalnih 
investicija načelniku općine. Lista prioritetnih investicija, kako novih tako i onih koje se nastavljaju 
od ranije, nakon što je načelnik usvoji, će biti osnova za izradu nacrta Plana i prosljeđivanje vijeću na 
usvajanje; 
• Načelnik općine će u formi odluke odrediti plan i dinamiku rada na Planu, za vremenski period 
od 2009. - 2013. godine. 

E. OBRAZAC PRIJEDLOGA 
 
ŠTA JE OBRAZAC PRIJEDLOGA?  

Šta je Prijedlog za investiranje? To je obrazac odštampan na dvije stranice, a njegov cilj 
je prikupiti što više važnih informacija o investicijskom projektu. Informacije koje se 
nalaze na prvoj stranici obuhvataju sljedeće podatke : 

1. Prezime (naziv) podnosioca prijedloga. 
2. Naziv investicionog projekta. 
3. Karakteristike investicionog projekta. 
4. Cilj realizacije projekta, kakav problem bi investicija riješila. 
5. Kratak opis nove usluge koja će biti rezultat investicije. 
6. Tačno određenu lokaciju. 
7. Oblik raspolaganja zemljištem – općinsko vlasništvo ili je potrebno otkupiti 

parcelu. 
8. Tehničke ili funkcionalne veze sa drugim investicijama i postojećom 

infrastrukturom. 
9. Teritorijalni obuhvat djelovanja projekta (procenat stanovnika koji će imati 

koristi od njega). 
10. Dodatne argumente na temu društvene i ekonomske koristi koja proizilazi iz 

realizacije zadatka. 
11. Adresu i telefon podnosioca prijedloga, datum, potpis. 
 

Na drugoj stranici prijedloga, koju podnosilac ne popunjava, nalaze se sljedeći podaci: 
  

1. Šifra projekta (tehničke odlike projekta); cestovna, vodovodna infrastruktura, itd. 
2. Budžetska klasifikacija. 
3. Cijena projekta. 
4. Materijalno-finansijski plan. 
5. Podjela izvora finansiranja na vlastita sredstva općine i na finansijska sredstva iz 

vanjskih izvora. 
6. Uticaj projekta na općinski budžet u narednim godinama. 
7. Informacije o: 

• Usaglašenosti s prostornim planom 

• Studiji izvodljivosti 

• Postojanju tehničkog projekta 

• Dozvoli za građenje 

8. Bodovanje o ispunjavanju kriterija investicionih projekata. 
9. Ukupno bodovanje projekta. 
10. Ime i prezime i broj telefona odgovorne osobe, datum, potpis. 

 
Da bismo prikupili što više investicionih projekata, distribuiramo samo prvu stranicu, na 
čijoj se poleđini nalaze detaljna uputstva o tome kako popuniti Prijedlog, kao i brojevi 

telefona, e-mail adrese i radno vrijeme službenika koji su zaduženi da daju odgovore na 
pitanja i nedoumice građana, i da im pruže potrebne informacije o tehničkom i 
vlasničkom karakteru projekta kao i o lokaciji na kojoj bi se projekat izvodio. 

Na ovaj način, prvu stranicu ispunjava podnosilac prijedloga, dok drugu stranicu 
podnesenog prijedloga ispunjavaju investicijske službe u općini i Koordinacioni tim, koji 
pomaže implementaciju Plana kapitalnih investicija.  

Razlog zašto se primjenjuje Prijedlog za investiranje jeste što je za proces realizacije 
razvojnih planova općine neophodno odrediti načela koja će predstavljati osnovu pri 
kreiranju Plana kapitalnih investicija. 

Ova načela se odnose na : 
 

• Upotrebu jedinstvenih obrazaca, dokumentacije i procedura neophodnih pri izradi 
Plana; 

 
• Izrada dokumenata, u cilju komunikacije u društvu, i informativne politike u 

gradu, obavezujućih u domenu planiranja i nadgledanja implementacije 
investicionih (razvojnih) projekata. 

 

Za pripremu i obradu Plana, neophodno je da nadležne osobe odrede način predlaganja i 
predmet novih investicionih projekata. Istovremeno, da bi se  mogao uporediti značaj 
predloženih investicionih projekata za općinu, neophodan je  jedinstven i detaljan opis 
svakog  projekta. 
 
U tu svrhu se koristi obrazac Prijedloga za investiranje, kojeg usvaja načelnik odlukom. 
 
 

Napomena: Sam prijedlog postavlja podnosiocu toliko pitanja i izazova, da će 
mnogi odustati od njegovog ispunjavanja i priznati da njihov projekat nije 
racionalan ili je preuranjen. Praksa je pokazala da prijedloga nikada nije previše. 

 

Ako je jedna od tačaka na dnevnom redu javne rasprave investiranje uz pomoć kojeg bi 
lokalna samouprava stvorila nove usluge, tada članovi lokalnih vlasti moraju uzeti u obzir 
i to da li će korisnici ove usluge htjeti da  je plaćaju. Ta činjenica je takođe jedan od 
argumenata za primjenu Prijedloga za investiranje. Najbolji  način da se lokalna 
samouprava  u to i uvjeri jeste da podijeli obrasce prijedloga građanima i da oni sami 
napišu kakve investicije su im potrebne i šta bi trebalo izgraditi. 

Birači postupaju na način veoma sličan korisnicima, zato se službenici u javnim 
ustanovama mogu osloniti na vlastiti osjećaj odgovornosti kao stanovnika općine. Važno 
je podsticati ljude da izražavaju svoje mišljenje po pitanju Plana, i saslušati njihove ideje. 
Zahvaljujući toj činjenici, reakcija stanovnika na predložena rješenja će biti zasnovana na 
znanju i informacijama, a ne na emocijama. 

Odluka načelnika o načelu podnošenja Prijedloga za investiranje za PKI 

 
Usvaja se jedinstveni obrazac Prijedloga za investiranje, koji služi za predlaganje 
investicionih projekata u okviru  Plana kapitalnih investicija, u skladu sa Aneksom br. 1 ove 
Оdluke, i koji je obavezujući za sve osobe, organizacione jedinice i sve ostale subjekte koji 
žele podnijeti prijedlog za poduzimanje investicijskog projekta. 
 
    

 

KAKO KORISTITI OBRAZAC PRIJEDLOGA ZA INVESTIRANJE? 

Prijedlog, zajedno sa uputstvom za ispunjavanje, treba biti izložen na ulazu u općinske 
urede, u organizacionim jedinicama općine, u školama, domovima kulture, a za vrijeme 
medijske kampanje ga treba objaviti u lokalnoj štampi. Da ponovimo: uputstvo o 
ispunjavanju prijedloga obavezno mora sadržavati informaciju  (podatak o imenu i 
prezimenu, radnom vremenu, broju telefona i e-mail adresi) o osobama koje će u uredu 
pružati objašnjenja, informacije i pomoć pri ispunjavanju prijedloga. Obrazac prijedloga 
se usvaja odlukom načelnika. U nastavku slijedi primjer odluke o obrascu prijedloga. 

 

Napomena: Uputstvo o načinu ispunjavanju prijedloga mora sadržavati informacije 
o krajnjem roku i mjestu  predaje prijedloga. 

  

 
 

I 
 
 
 
 
 

II 
 
Sve organizacione jedinice su obavezne  da se pridržavaju obrasca iz člana I i da 
primjenjuju  načela navedena u ovoj Оdluci 

III 

Odluka stupa na snagu danom usvajanja. 

Načelnik općine 

 
 
 
Predstavnici općinskih vlasti dužni su se upoznati sa načinom korištenja informativnog 
materijala i samim obrascem prijedloga prije sastanaka sa građanima. Prilikom sastanaka, 
građanima treba objasniti osnovne ciljeve Plana i postupak. Ako predstavnici lokalne 
samouprave ostavlja utisak da su dobro informisani, čak i ako izražavaju različita gledišta 
na temu Plana, manje je vjerovatno da će javno mjenje pomisliti da je „sve namješteno“. 

 

SVRHA PRIJEDLOGA ZA INVESTIRANJE? 

Prijedlog za investiranje dovodi u red mišljenja na temu investicija. Za početak obrade 
Plana, bilo bi dobro prije svega identifikovati probleme i potrebe društva. Primjena 
Prijedloga i njegovo uvođenje u širu upotrebu doprinosi stalnom kontaktu rukovodilaca u 
lokalnim organima vlasti sa lokalnim stanovništvom. Jedino ideje razvoja koje 

zagovaraju građani mogu biti oslonac za izradu dobrog Plana kapitalnih investicija, a 
Prijedlog za investiranje najefikasnije služi toj svrsi.  

Primjena i šira upotreba Prijedlog za investiranje je procedura u kojoj niko nikome ne 
zabranjuje da prijavi onoliko investicionih potreba za koje smatra da su neophodne. 
Općinske jedinice, građani, lokalne organizacije, vijećnici –  svako može učestvovati u 
procesu definisanja i izražavanja investicijskih potreba. Ova činjenica vodi ka 
podsticanju javne rasprave o budućnosti i postizanju sporazuma o tome kako bi ta 
budućnost trebala izgledati. 

 

F. TIM, INVESTICIJSKE SLUŽBE, SASTAV 
 
Efikasan tok implementacije prvog Plana kapitalnih investicija je veoma bitan, stoga što 
on oblikuje dugoročni pristup prema ovoj metodi. Mnogo je mogućnosti da dođe do 
poremećaja u procesu implementacije; prva među njima je već u trenutku donošenja 
odluke o pravilima rada i o sastavu grupe za implementaciju Plana kapitalnih investicija 
(koja se najčešće naziva Koordinacioni tim).  

Koordinacioni tim je radna grupa koja u općini radi na pripremanju Plana,  
a čiji sastav određuje načelnik. Tim se imenuje na period u trajanju od jednog mandata i 
stoga je izuzetno bitno da je reprezentativan. Opasnosti koje mogu ugroziti ispravno 
djelovanje Tima su: neprilagođavanje prilikama lokalne zajednice, prevelik broj članova 
u Timu, neprecizno definisani principi za donošenje odluka Tima, nedostatak definisanja 
kompetencija unutar njega, nedostatak sposobnosti timskog rada, a sve to rezultira 
nepotrebnom napetošću i diskusijama koje vode do protivljenja i obstrukcije u radu Tima. 

Tim, zatim, ne treba da ima prevelik broj članova – prevelika brojnost članova otežava 
kako rad tako i donošenje odluka. 12 do 15 osoba je sasvim dovoljno. Optimalan sastav 
zavisi od uslova i situacije u lokalnoj zajednici. Teoretski, najbolje je ako se on sastoji od 
sljedećih osoba: 

• Načelnik – predsjedavajući, 
 
• Sekretar Tima – najbolje bi bilo da to bude mlad, vrijedan službenik koji poznaje 

računovodstvo i rad na kompjuteru, 
 

• Šef za finansije u općini ili finansijski direktor, 
 

• Šef općinskih službi za investicije - često se dešava da je on protivnik Plana, jer 
mu on oduzima mogućnost samostalnog odlučivanja o investicijama, 

 
• Predsjedavajući vijeća budžetske komisije, 

 
• Predsjedavajući vijeća komisije za razvoj, 

 
• Vijećnici iz opozicije – oni će onemogućavati popuštanje načelniku, 

Odluka načelnika općine br.……… , od………, o imenovanju Koordinacionog tima za izradu 

Plana kapitalnih investicija (PKI) 

 

Na osnovu člana…….. utvrđuje se sljedeće: 

I 

Imenuje se Koordinacioni tim, u sastavu: 

• …………….. 

II 

Zadatak Koordinacionog tima će biti da pripremi Plan kapitalnih investicija, i to da: 

• odredi liste investicionih projekata prispjelih na procjenu na osnovu zaprimljenih ispunjenih 
prijedloga investiranje, 

• boduje pojedinačne projekte na osnovu kriterija ocjenjivanja kao i na osnovu rangiranja 
projekata za Plan kapitalnih investicija. 

 
III 

 
Tehničke usluge Koordinacionog tima će obavljati............................... 

 
IV 

 
Odluka (Rješenje) će biti dostavljena svim članovima Koordinacionog tima. 

V 

Odluka (Rješenje) stupa na snagu datumom donošenja i biće oglašena na oglasnoj ploči u 
općini kao i na internet stranici. 

• Dva predstavnika lokalne poslovne zajednice, 
 

• Dva predstavnika nevladinih organizacija, 
 

• Predstavnik iz svijeta kulture i nauke, 
 

• Predstavnik omladine. 
 

Sljedeće o čemu treba voditi računa jeste uvažavanje ujednačene zastupljenosti po spolu 
u Timu, kako bi se obezbijedilo da prijedlozi projekata koji se odnose na žene i 
muškarce, dječake i djevojčice budu jednako razmatrani i bodovani. To se može postići 
uključivanjem jedne ili više predstavnica ženskih grupa, ili osiguravanjem ujednačene 
zastupljenosti članova u okviru same komisije, uz odabir članova na osnovu njihove 
upućenosti u pitanja koja se tiču žena.  

U nastavku slijedi primjer odluke načelnika o imenovanju Koordinacionog tima. 

OBRAZLOŽENJE 

Za realizaciju razvojnih ciljeva općine neophodno je ustanoviti principe koji će biti 
osnova za stvaranje Plana kapitalnih investicija.  

Ti principi obuhvataju sljedeće: 

• Stvaranje instrumenata koordinacije i usaglašavanje različitih djelatnosti 
vezanih za razradu Plana. 

 
• Stvaranje sredstava i tijela za komunikaciju sa društvom i informacionu 

politiku, u vezi planiranja investicija i praćenja implementacije 
investicionih projekata koja su obavezujuća u općini u domenu planiranja i 
kontrole realizacije investicionih (razvojnih) zadataka. 

 
Dakle, za razradu Plana kapitalnih investicija neophodno je imenovanje radne grupe koja 
će obaviti preliminarnu analizu projekata, i na osnovu čije procjene će se ići dalje u 
proceduru, i koja će takođe definisati jedinstvene kriterije i principe za rangiranje 
projekata u cilju utvrđivanja konačnog Plana kapitalnih investicija. U Timu treba da budu 
jednako zastupljeni općinski organi kao i predstavnici zajednice iz sfere privrede i 
nevladinih organizacija. 

  

Napomena: Ne preporučuje se da načelnik povjerava predsjedavanje
Koordinacionim timom svom zamjeniku, ili, što je još gore, – šefu odjela za općinske 
investicije. Primjer iz BiH: u Bosni i Hercegovini u općinama u kojima su načelnici 
bili predsjedavajući Koordinacionog tima, ali su bili manje aktivni, iskustva su 
pokazala da su te općine imale manji odaziv građana, a sam proces izrade PKI je 
tekao daleko sporije.   
 
 

KAKO KORISTITI KOORDINACIONI TIM? 

Praksa je pokazala da unutar samog Koordinacionog tima lako dolazi do spora oko toga 
koji su investicioni projekti važniji. Ne postoji bolji način da se prevaziđu sukobi vezani 
za razlike u mišljenju od toga da Tim na početku svog rada usvoji jasnu i dosljednu 
metodologiju i logiku procesa razrađivanja i implementacije Plana kapitalnih investicija.  

Tim će najbolje djelovati u okvirima pravilnika usvojenog od strane načelnika ili samog 
tima. U nastavku slijedi prijedlog takvog pravilnika. 

Okvirni Pravilnik o radu Koordinacionog tima za izradu Plana kapitalnih investicija 
donesen na osnovu Odluke načelnika općine, broj .........., od ............. godine ......  
(ili na sastanku Tima održanom dana......) 
 
Koordinacionog tima za izradu Plana kapitalnih investicija, u daljnjem tekstu: Tim, 

je radna grupa imenovana Odlukom načelnika općine, broj............ od ...........godine, sa 

sljedećim zadacima: 

• Izvršiti verifikaciju Prijedloga za investiranje, tj. potvrditi da li su prijedlozi 
potpuni kao i da li su realni u tehničkom i pravnom smislu;  

 
• Dopuniti potrebne podatke u Prijedlogu za investiranje, dodavanjem 

informacija i brojki koje nedostaju. Članovi Tima koji su predstavnici 
investicionih i finansijskih službi će obezbijediti sve tačne informacije 
neophodne da bi se obavilo gore navedeno dopunjavanje prijedloga 

 
• Odrediti prioritetne prihvaćene investicione projekte u skladu sa prihvaćenim 

kriterijima, tako što će izračunati broj poena za svaki projekat i rangirati ga 
prema broju dobijenih bodova, pridržavajući se principa sadržanih u daljem 
tekstu Pravilnika; 

 
• Grupisati projekte Plana kapitalnih investicija prema usvojenim kategorijama 

(drumski, kanalizacioni, itd.), i odrediti u koju godinu Plana će biti svrstani 
(unutar kategorija, po godinama Plana) na osnovu bodova, tehničkih kriterija, 
procjene stepena spremnosti Plana za realizaciju;  

 
• Usvojiti konačnu listu projekata za Plan; 
 
• Obaviti analizu potrebnih finansijskih sredstava za realizaciju tako 

pripremljene liste projekata Plana, na osnovu finansijskih mogućnosti općine; 
 
• Pripremiti finalni Plan, sa obrazloženjem, na usvajanje načelniku, a zatim  

općinskom Vijeću. 
 

 

 
 
 

      
 
                
 
 
 
 
 
 
 
 
 
 

 

 

 
 
 
 
 
 
 
 
 
 
 
 
 
 
 
 
 
Koordinacioni tim obavlja svoje zadatke u skladu sa gore navedenom Odlukom 
načelnika, a odluke donosi glasanjem. U sastav Koordinacionog tima ulazi 
predsjedavajući, zamjenik predsjedavajućeg, članovi Tima i sekretar. 
 

Tim donosi odluke natpolovičnom većinom glasova, u prisustvu najmanje polovine 
članova Tima, navedenih u Odluci načelnika. Sekretar Tima obavezno vodi zapisnik na 
sastancima Tima.  

Koordinacioni tim obavlja rad na Planu kapitalnih investicija u saradnji sa pojedinim 
odjelima u lokalnoj upravi i organizacionim jedinicama općine, naročito sa tehničkim 
odjelom općine kao i odjelom za finansije i budžet. Tim će preporučiti Plan načelniku, a 
on će ga dalje predložiti vijeću općine. Nakon što načelnik primi rangiranu listu 
investicija, kako novih tako i onih koje se nastavljaju od ranije, ona će biti osnova za 
upućivanje Plana na usvajanje vijeću općine. 

 

ČEMU TIM SLUŽI? 

Određivanje koji investicioni projekat zaslužuje više pažnje i bržu realizaciju a koji 
manje često izaziva sukobe. Često je strah od takvih sukoba razlog zbog kojeg načelnik 
odluči da odustane od obrade dobro pripremljenog Plana, uz izgovor da je „nepotpun“. 
Koordinacioni tim je društveno tijelo koje u toku rada na Planu kapitalnih investicija 
prikuplja i procjenjuje argumente za prihvatanje ove a ne neke druge liste projekata koji 
će ući u Plan kapitalnih investicija, a zatim preporučuje prijedlog koji je ocijenjen, 
opšteprihvaćen i široko razmotren. To u velikoj mjeri utiče na tok sjednice vijeća na kojoj 
se usvaja Plan kapitalnih investicija. 
 

 

U svom radu Koordincioni tim će se pridražavati sljedećih prinicipa za određivanje prioritetnih 
investicionih projekata: 
 
• Svaki član Tima će zasebno procijeniti svaki investicioni projekat, u skladu sa kriterijima 
za ocjenjivanje projekata i usvojenim bodovanjem, kao i u skladu sa Planom rada Tima; 
 
• Ocjena projekta i bodovanje će se obavljati na osnovu informacija sadržanih u Prijedlogu 
za investiranje za svaki projekat; 
 
• Konačan broj bodova projekta je prosječan zbir bodova koji je tom projektu dodijelio 
svaki član posebno, ali iz tog zbira će se prethodno isključiti najviši i najniži dodijeljeni bodovi; 
tako dobijeno bodovanje se zaokružuje na cijelu brojku. 
 
Koordinacioni tim je obavezan da, nakon što općinsko Vijeće usvoji Plan kapitalnih investicija 
za godine od …… do ….,  isti ažurira svake naredne godine oslanjajući se na višegodišnju 
finansijsku analizu, nove podnesene prijedloge kao i na ovaj Pravilnik. 
 
 
Izmjena sastava Tima kao i njegovo raspuštanje se vrši putem odluke načelnika. 
 

      Predsjedavajući Koordinacionog tima 

G. PLAN I DINAMIKA IMPLEMENTACIJE, TERMINI 
 

ŠTA ONA PREDSTAVLJA?  

Plan i dinamika implementacije Plana kapitalnih investicija (PKI) 

 

Aktivnosti 
 

Nosioci aktivnosti Termini 

Obuka zaposlenih i vijećnika o Planu Osoblje GAP-a  
Preliminarni koraci 

• Konsultanti vrše razrađivanje, razmatraju i uručuju 
sljedeću dokumentaciju: 

- Odluku načelnika o planu i dinamici rada, 
- Obrazac, i šta treba da sadrži Prijedlog za 

investiranje, kao i kriterije za rangiranje 
investicionih projekata. 

• Usvajanje principa za društveno učešće u 
razrađivanju Plana. 

• Distribuiranje novinskih članaka o Planu lokalnoj 
štampi. 

Načelnik, 
Osoblje GAP-a 

Prva 
sedmica 

Realizacija  
• Donošenje odluka načelnika, određivanje termina, 

odgovornosti pojedinaca i organizacionih jedinica u 
Planu kapitalnih investicija. 

• Imenovanje Koordinacionog tima i određivanje 
principa i načina njegovog rada Definisanje Plana u 
odnosu na važeće propise 

Načelnik, 
Osoblje GAP-a 
 

Druga 
sedmica 

Utvrđivanje finansijskih mogućnosti općine. 
• Razrađivanje dugoročne budžetske projekcije: 
- budžetskih prihoda 
- operativnih troškova budžeta 
- raspoloživih sredstava za investiranje 

Osoblje GAP-a Prvi 
mjesec 

Utvrđivanje investicionih potreba  
• Distribucija Prijedloga za investiranje 
• Podneseni prijedlozi se prikupljaju, kompletiraju i 

analiziraju 
• Određuju se finansijske potrebe na osnovu 

prikupljenih Prijedloga za investiranje 

Načelnik, 
Osoblje GAP-a 

Drugi 
mjesec 

Utvrđivanje prioritetnih investicionih projekata 
• Konačno određivanje kriterija za utvrđivanje 

prioriteta. 
• Određivanje principa bodovanja. 
• Bodovanje. 
• Podjela projekata na grupe (kategorizacija 

projekata) 
• Usvajanje preliminarne liste investicionih projekata 

za Plan (odlukom načelnika).  

Načelnik, 
Koordinacioni tim, 
Osoblje GAP-a 

Deseta 
sedmica 

Usporedba potreba i finansijskih mogućnosti 
• Obuka operatera za program WPR 
• Ubacivanje podataka u program WPR. 
• Analiza potreba i mogućnosti kreditiranja. 
• Određivanje osnove za korištenje kreditnih 

sredstava, visine tih sredstava, i izvora finansiranja 
projekata u sastavu Plana. 

• Formiranje liste spoljnjih, najpovoljnijih, izvora 
finansiranja za svaki projekat koji je ušao u Plan. 

• Određivanje visine neophodnog vlastitog udjela u 
investiranju svakog projekta. 

• Određivanje liste projekata za koje bi postojala 
mogućnost partnerstva između javnog i privatnog 
sektora. 

Načelnik, 
Osoblje GAP-a 

Jedanaesta 
sedmica 

Revizija Plana. 
• Razrađivanje varijanti konačne verzije Plana. 
• Razrađivanje principa godišnjeg ažuriranja Plana 

(odlukom vijeća) 

Općinsko vijeće, 
Načelnik, 
Osoblje GAP-a 
 
 

Dvanaesta 
sedmica 

Općinsko vijeće donosi odluku o usvajanju Plana. Općinsko vijeće  
 

Od samog početka procesa implementacije Plana kapitalnih investicija, svi treba da se 
pridržavaju plana i dinamike njegove realizacije usvojene od strane načelnika (ili vijeća). 
Ona se najčešće prezentira kao u gorenavedenoj tabeli, a navedeni termini su optimalni. 

 

KAKO KORISTITI PLAN I DINAMIKU IMPLEMENTACIJE PLANA? 

Osnovni način za pridržavanje dinamike realizacije jeste da se na početku svakog 
zasjedanja Koordinacionog tima uporedi stanje implementacije Plana sa zadatom 
dinamikom. 

Osnovni način da se realizuje dinamika jeste da se pred kraj svakog zasjedanja Tima 
odrediti termin za naredeno zasjedanje, zadaci za pojedine članove Tima, i rokovi za 
njihovu realizaciju, način komunikacije između članova Tima u periodu do naredne 
sjednice. Takođe je poželjno da se primijeni Microsoft Project, kao i da se uspostavi i 
nadgleda Gant Charts (Gantova karta) za implementaciju Plana. 

 

Napomena: Dva elementa igraju važnu ulogu u ispunjavanju rokova koji su 
postavljeni u prvobitnoj dinamici: 1) spremnost načelnika da obavi posao 
blagovremeno i 2) efikasnost sekretara Tima, koji ima mnogo zadataka vezanih za 
izračunavanje bodova dodjeljenih svakom projektu kao i za finansijska pitanja. 
Stoga, sposobnost sekretara u smislu njegovog poznavanja Excel programa i 
spremnosti da naporno radi je od izuzetnog značaja. 

SVRHA PLANA I DINAMIKE IMPLEMENTACIJE PKI-a? 

Ništa nije više kompromitirajuće za određeni poduhvat u očima javnih službenika kao što 
je neispunjavanje rokova njegove realizacije. U takvim slučajevima oni smatraju da on 
nije vrijedan napora i da je beznačajan. Plan i dinamika i pridržavanje istih pruža 
učesnicima u poduhvatu osjećaj profesionalne satisfakcije zbog posla koji je obavljen u 
roku, i povećava njihovu želju da se posao završi blagovremeno. Pridržavanje rokova je 
takođe odličan marketing za promociju Plana kapitalnih investicija i njegove 
implementacije kao i osnova za izvještavanje općinskog vijeća o napredovanju programa. 
Na ovaj način članovima vijeća se pruža osjećaj kao da učestvuju u tom radu što 
doprinosi mirnijem toku sjednice na kojoj će se usvojiti Plan kapitalnih investicija. 

III. PRIJEDLOZI 
PRIKUPLJENI, ŠTA 
SADA? 
A. OCJENA SADRŽAJA I STRUKTURE PRIJEDLOGA; 
STATISTIKA 
 

ŠTA JE OCJENA SADRŽAJA I STRUKTURE PRIJEDLOGA?  

Prijedlozi za investiranje koji pristignu do isteka roka predaje predstavljaju zbirku 
podataka i izvor podataka. Osim sadržaja  predloženih investicionih projekata, ovi podaci 
posjeduju i mnoštvo drugih važnih informacija. Sve te informacije, statistički podaci i 
usporedbe treba obavezno objaviti u gradskim medijima. To su podaci o strukturi 
podnesenih zahtjeva, a ona u prvoj godini implementacije  Plana obično izgleda ovako: 

- Građani  10 % 

- Udruženja građana 10% 

- Privatni poduzetnici 15%  

- Vijećnici 25%                                         

- Načelnik i javni uposlenici 40% 

 Napomena: Što veći broj prijedloga pristigne, to bolje za općinu. Kao prvo, zato što će ih 
osebujan petogodišnji investicioni program obuhvatiti više nego što to može jednogodišnji 
budžet investicija. To znači da će biti veći broj onih koji će biti zadovoljni, ali moraju biti 
strpljivi. Kao drugo, velika količina investicionih zahtjeva (projekata) otvara široke 
mogućnosti pribavljanja spoljnih izvora finansiranja, jer ima više ideja a samim tim je 
moguće izboriti se za više grantova i investicionih olakšica. Kao treće, općina je bolje 
pripremljena za slučaj da neka institucija objavi konkurs za dodjelu grantova i donacija. 
Tada općina izvlači iz rukava pravi prijedlog investicije, upravo onakav kakav želi donator: 
temeljito  opisan, racionaln, osmišljen, i prijedlog investicije koji posjeduje spremnu analizu 
troškova; sve ovo znači veću vjerovatnoću da će se dobiti sredstva. To, barem, pokazuje 
iskustvo zemalja koje su se u početku kandidovale, a kasnije i postale, članice Evropske 
unije. 

 

Kao drugo, treba pripremiti i objaviti tematsku strukturu prijedloga: koliko se pristiglih 
prijedloga  odnosi na razvoj puteva, koliko na razvoj obrazovnog sistema, sporta i 
rekreacije ili zaštite životne sredine. Dosadašnja iskustva pokazuju da se većina pijedloga 
za investiranje odnosi na zaštitu životne sredine, razvoj obrazovnog sistema i puteva. 

Veoma je zanimljiv i vrijedan javnog predstavljanja tematski sastav prijedloga 
podnesenih od strane građana, njihovih udruženja i privatnih poduzetnika, s jedne strane, 
i vijećnika i javnih uposlenika, s druge strane. Praksa je pokazala da je sastav prijedloga 
pun proturječnosti  i da bi to trebalo dati povoda za razmišljanje javnim uposlenicima, 
vijećnicima i načelniku. Ono što je najvažnije jeste šta građani smatraju prioritetom, te se 
nakon podjele prijedloga po stepenu važnosti, interesi građana stavljaju na prvo mjesto 
pri dodjeli finansijskih sredstava određenih za plan u narednim godinama. 

 

KAKO KORISTITI PRIJEDLOG ? 

Prvi korak: provjeravamo da li su podnosioci zahtjeva u potpunosti ispunili obrasce 
prijedloga za investiranje. Ukoliko nađemo zahtjev sa praznim, neispunjenim rubrikama, 
šaljemo ga nazad podnosiocu sa molbom da dopuni podatke koji nedostaju u roku od 1 
sedmice. Ako u tom roku ne dobijemo nazad ispravno popunjen zahtjev, nećemo ga uzeti 
u obzir u ovom izdanju Plana. 

 

Napomena: Mnogi podnosioci prijedloga ne ispune obrasce u potpunosti. To se ne smije 
tolerisati, jer bismo u tom slučaju morali raditi sa nepotpunim prijedlozima. Ako 
podnosioci prijedloga izraze neodobravanje, treba ih podsjetiti da, budući da se radi o 
ulaganju javnih sredstava, prijedlozi moraju biti pripremljeni propisno, detaljno i 
samostalno . 

 

Drugi korak: razvrstavamo prijedloge po grupama, koje su opisane u prethodnom 
poglavlju. Tim analizira strukturu prijedloga i odlučuje u kojoj formi će objaviti rezultate 
javne inicijative, što se obavezno mora dostaviti vijećnicima. 

Tim, zatim, odlučuje koje će kriterije primijeniti pri klasifikaciji prijedloga u tematske 
grupe (sektore).                     

Jedan od kriterija klasifikacije može biti zasnovan na tehničkim karakteristikama projekta 
(ceste, zaštita životne sredine, sport i rekreacija i drugo), dok drugi kriterij podjele može 
biti budžetska klasifikacija. Ovaj drugi kriterij podjele je praktičniji s obzirom da podjela 
na grupe odražava budžetske kategorije, dok prvi kriterij podjele omogućava klasifikaciju 
u skladu sa ciljevima strateškog razvoja općine. 

 

ČEMU SLUŽE PRIJEDLOZI?  

Klasifikacija investicionih projekata pristiglih za vrijeme akcije prikupljanja „Prijedloga 
za investiranje“ definitivno zatvara prvu fazu u procesu obrade Plana, i određuje stepen 
angažovanja pojedinih učesnika u procesu. 

Klasifikacija „Prijedloga“ pruža sliku o tome koje se investicije preferiraju, i o razlikama 
u mišljenju po tom pitanju; na primjer, šta građani smatraju potrebnijim a šta je 
potrebnije po mišljenju velikih, malih i srednjih preduzeća, ili koliko se razlikuju 
mišljenja građana od mišljenja vijećnika o tome koji su projekti važniji.   

Najvažnije je ipak to da je u okviru dobijenih investicionih želja i inicijativa svaka 
investicija opisana na isti, jedinstven način, što omogućava međusobnu usporedbu 
investicija  i provođenje ostalih aktivnosti neophodnih u procesu implementacije. 

 

B. KRITERIJI RANGIRANJA 
 
ŠTA SU KRITERIJI RANGIRANJA?  

U situaciji kad treba da izvršimo odabir, najvažnije je da prvo odredimo kriterije za taj 
odabir.  

Među mnoštvom načela i kriterija ocjenjivanja investicionih projekata, najčešće se 
uzimaju u obzir sljedeća: 

• Stalna potreba poboljšanja kvaliteta života građana; 

• Obaveza stalnog poboljšanja uslova za funkcionisanje privrede u općini; 

• Kulturni, ekološki i prostorni uslovi koji se postavljaju; 

• Uticaj predložene investicije na realizaciju strateških ciljeva razvoja općine; 

Uticaj procesa realizacije Plana na sveobuhvatni razvoj općine i privlačenje 

spoljnog kapitala. 

Prilikom odlučivanja o uključivanju pojedinih projekata u Plan, prednost treba dati 
investicijama: 

• Čija je realizacija neophodna kako bi se ispunili zakonski uslovi; 

• Koje su započete i čiji nastavak je neophodan kako bi se postigao predviđeni 

efekat; 

• Koje omogućavaju povećanje broja novih radnih mjesta; 

• Koje omogućavaju smanjenje tekućih budžetskih izdataka kroz smanjenje 

troškova održavanja ili obima posla, ili doprinose rastu općinskih prihoda; 

• Koje obezbjeđuju ili unapređuju pružanje usluga znatnom broju građana; 

• Koje su u skladu sa općim očekivanjima javnosti. 

 

KAKO KORISTITI PRIJEDLOGE? 

Nezavisno od toga kakvi su ovi kriteriji, uvijek na početku postavljamo pitanje ko ih 
treba obraditi, usvojiti i potvrditi. Iskustvo i praksa pokazuju da postoje tri mogućnosti: 

1. Kriterije usvaja vijeće putem odgovarajuće odluke; 

2. Kriterije usvaja načelnik odgovarajućom odlukom; 

3. Kriterije usvaja Koordinacioni tim. 

Zanemarujući sad manje bitno pitanje ko kome prosljeđuje prijedlog kriterija (načelnik 
vijeću ili vijeće Timu, i sl.), pojedinačna rješenja se odlikuju sljedećim:          

• Prva opcija – razvodnjavanjem kriterija i pokušajem da se                  
pomire dvije krajnosti. Kriteriji koje vijeće predlaže obično  daju prednost, 
s jedne strane, socijalnim investicijama a, s druge strane, investicijama 
koje jačaju budžet. Investiciona politika koja proizilazi iz ovog donosi 
prilično slabe rezultate; 

 
• Druga opcija – poteškoćama koje stvara vijeće prilikom usvajanja 

konačnog nacrta Plana. Vijećnici obično daju primjedbe na projekat Plana 
jer smatraju da on predstavlja spisak investicija koje je načelnik „sebi 
izabrao,“ i hoće da mu skinu glavu ili izražavaju veliko nezadovoljstvo 
logikom Plana; 

 
• Treća opcija – ona je najbolja jer otklanja primjedbe da je Plan načelnikov. 

Koordinacioni tim je društveno tijelo i prilikom odabira kriterija, Tim im 
daje javni karakter, za razliku od ličnog. Kriteriji su, takođe, koherentni i 
konzistentni sa kriterijima kreiranja investicione politike, pošto se na čelu 
Tima nalazi načelnik. 

 

Napomena: Lista ne smije sadržavati više od 10 kriterija; višak kriterija čini 
investicijsku politiku razvodnjenom. 

 

Ko god da vrši usvajanje kriterija, oni se moraju po usvajanju objaviti u lokalnoj štampi. 
Ako kriterije usvoji Koordinacioni tim, mora ih obavezno dostaviti predsjedavajućem 
vijeća.    

 

ČEMU SLUŽE PRIJEDLOZI?  

Plan usmjerava investicije ka realizaciji postavljenih ciljeva. Odabir slijedi nakon što se 
svaki investicioni projekat pojedinačno  uporedi sa prioritetima razvoja i dugoročnom 
investicionom politikom. U zavisnosti od stepena ispunjavanja zadatih kriterija, 
investicija dobija manje ili više bodova u završnom ocjenjivanju. Iz ovoga proizilazi da 
svaki projekata izabran za realizaciju dosljedno ide u pravcu ostvarivanja razvojnih 
ciljeva, kao što je definisano u odabranim kriterijima. Kao završni rezultat, razvoj općine 
je koherentan i dosljedan u smislu postizanja postavljenih ciljeva.  

U situaciji u kojoj se veliki broj predloženih investicija takmiči za dobijanje prilično 
ograničenih sredstava, sistem kriterija za ocjenjivanje i bodovanje može pomoći u 
određivanju prioriteta i postizanju konsenzusa, i na taj način se olakšava teret donošenja 
kontroverznih odabira projekata od strane načelnika, članova općinskog vijeća i službi 
koje se bave investicijama, koji obično nemaju vremena za temeljite i kvalitetne preglede.  

Određivanje prioritetnih prijedloga za investiranje, u sprezi sa procesom utvrđivanja 
dugoročnog lokalnog investicionog budžeta), stvara mogućnosti efikasnije dodjele javnih 
sredstava kao i njihovo bolje iskorištavanje. Kriteriji za odabir projekata, usvojeni na 
početku ciklusa obrade plana, predstavljaju koristan pokazatelj onima koji predlažu 
investicije. 
 

Primjer: Općina Srbac kod izrade PKI je vodila računa da se kriteriji utvrđeni za 
bodovanje kapitalnih investicija poklapaju sa strateškim pravcima razvoja općine.  

 

Postavljanje ciljeva na ovaj način u odnosu na Plan predstavlja ujedinjujući faktor, a 
istovremeno i izazov i inspiraciju za građanske poduhvate, koji zahtijevaju potpunu 
saradnju. Istovremeno, dobro se uklapa u lokalne specifičnosti i ima naročit značaj jer 
uvažava lokalne uslove.  
 

C. SEKTORSKI I POMOĆNI KRITERIJI   
 

ŠTA SU SEKTORSKI I POMOĆNI KRITERIJI?  

Odlučivanje o prioritetnim investicionim projektima u okviru Plana zasnovano je na 
tvrdnji da se svi procjenjivani prijedlozi u općini moraju ocijeniti prema jedinstvenim 
kriterijima, a ne prema kriterijima jedne osobe, grupe osoba ili zajednica. 

 
Napomena: Prilikom stvaranja liste kriterija, treba joj „naći oslonac“ u strateškim 
ciljevima – ukoliko strategija postoji, a ako je nema, treba se postarati da ti kriteriji 
jačaju budžet općine. Primjerak liste takvih kriterija koji jačaju budžet općine 
predstavljen je u dijelu koji slijedi. 
 

Lista kriterija : 

• projekat treba da podstiče ekonomski razvoj 
 
• projekat treba da podupire razvoj poslovne zajednice 
 
• da donosi nove budžetske prihode 
 
• da privlači strani kapital 

 
• smanjuje tekuće budžetske troškove 

  
• povezuje i iskorištava postojeću infrastrukturu 

 
• projekat treba da bude povoljan za životnu sredinu 

• projekat treba da odražava ujednačenost spolne zastupljenosti u prioritetima. 
 
U nekim slučajevima ovako formulisani kriteriji ne odgovaraju pojedinim investicionim 
projektima. Ova lista ne ukazuje, na primjer, na to koji od projekata razvoja obrazovnog 
sistema jeste od najvećeg značaja za općinu. 

 

KAKO KORISTITI SEKTORSKE I POMOĆNE KRITERIJE? 

Bodovanje projekata koji su fokusirani na razvoj obrazovnog sistema se vrši prema listi 
glavnih kriterija (na primjer, kao prethodno navedena lista), a zatim na datu grupu 
investicionih projekata se primjenjuju dva-tri dodatna, pomoćna kriterija. 

Da bi se ocijenilo u kojoj mjeri projekat ispunjava glavne kriterije, izvršićemo bodovanje 
koristeći tabelu bodovanja, čiji primjer slijedi: 

 

PRIORITET 0 POENA 1 POEN 2 POENA 3 POENA 
Investicija 
podstiče 
privredni razvoj 

Ne služi 
investitorima 

Služi ciljevima 
pojedinih investitora

Služi mnogim 
investitorima 

Neobično 
atraktivan 
za investitore 

Stepen u kojem 
projekat  
zadovoljava 
potrebe zajednice 

Ima uticaj na 
1/3 teritorija 

Ima uticaj na 
polovinu  
Područja 

Ima uticaj na 
75% teritorija 

Ima uticaj na 
cijelu općinu 

Projekat donosi 
nove budžetske 
prihode 

Projekat neće 
donijeti nove 
budžetske  
prihode 

Projekat će donijeti 
nove budžetske 
prihode, ali tek  
nakon mnogo 
godina 

Projekat će 
odmah donijeti 
prihode 

Projekat će 
odmah donijeti 
značajne prihode

Projekat privlači 
strani kapital 

Projekat neće 
privući strani 
kapital 

Projekat će privući 
samo jednog stranog 
investitora  

Projekat će 
privući par 
subjekata 

Projekat će 
privući inostrani 
kapital za 
finanisiranje 
polovine 
projekta 

Projekat je već 
započet 

Projekat nije 
započet 

20% projekta je 
započeto 

50% projekta 
je započeto 

80% projekta je 
započeto 

Projekat 
smanjuje tekuće 
budžetske 
troškove 

Projekat neće 
smanjiti 
izdatke 

Projekat će smanjiti 
izdatke, ali tek 
nakon mnogo 
godina 

Projekat će 
odmah smanjiti 
troškove 

Projekat će 
odmah znatno 
smanjiti 
troškove 

Projekat 
povezuje 
postojeću 
infrastrukturu 

Projekat ne 
povezuje 
postojeću 
infrastrukturu 

Projekat 
povezuje 
isti tip 
infrastrukture 

Projekat 
povezuje razne 
tipove 
infrastrukture 

Projekat će biti 
povezujući 
elemenat za 
infrastrukturu 
općine 

Projekat je 
povoljan za 
životnu sredinu, 
uključujući i 
ujednačenu spolnu 
zastupljenost 

Projekat nije 
povoljan za 
životnu sredinu

Projekat niti 
poboljšava niti 
ugrožava životnu 
sredinu 

Projekat je 
povoljan za 
životnu sredinu 

Projekat 
poboljšava 
stanje životne 
sredine 

             

Ne preporučuje se primjena isključivo sektorskih kriteriji (zasebno za svaku grupu 
projekata) bez prethodnog uzimanja u obzir glavnih kriterija. Svi predloženi projekti se 
moraju ocijeniti prema istom aršinu na samom početku rangiranja, i u potpunosti 
odslikavati dosljednu investicionu politiku.  

 

Napomena: Treba imati u vidu da će karakter kriterija ima uticaj na to kakve će 
biti investicije. Ako kriteriji imaju socijalni karakter, prednost će imati investicije 
za staračke domove i sirotišta; ukoliko kriteriji imaju pro-finansijski karakter i 
jačanje općinskog budžeta, tada će se promovisati investicije koje olakšavaju 
privrednu djelatnost. 

 

Sektorske kriterije treba primjenjivati samo kada je to neophodno. Ne samo da njihova 
primjena zahtijeva dodatne napore, nego može dovesti još i do situacije da sektorski 
kriteriji promovišu investicije na način koji je oprečan glavnim kriterijima, i može 
otvoriti mogućnost manipulacije od strane lobija i dovesti do izokretanja glavne 
investicione politike. Stoga je važno da bodovanje prema sektorskim kriterijima ne vrši 
radna grupa, nego cijeli Koordinacioni tim. 
 

ZAŠTO SPOLNA RAVNOPRAVNOST? 

Prepoznatljiva je rastuća tendencija da se prilikom raspodjele vladinih sredstava, 
uključujući i kapitalne investicije, često neadekvatno balansiraju prioriteti u smislu 
ujednačene zastupljenosti žena i djevojčica, odnosno muškaraca i dječaka. Dijelom i zbog 
ovog razloga, BiH je 2006. godine usvojila Zakon o ravnopravnosti spolova, koji 
predviđa izradu spolnog/gender akcionog plana. Ovaj plan uključuje i poglavlja 
(Poglavlje IV) o budžetima osjetljivim na spolove/gender budzetima, uključujući i 
razvojnu potrošnju. 

Kao što se konstatuje u Gender akcionom planu, gender osjetljivi budžet (i gender 
osjetljivi plan kapitalnih investicija) nije odvojeni budžet, niti ima za cilj samo povećanje 
potrošnje na specifične programe za žene. Umjesto toga, ono pomaže vladama da odluče 
koje se politike trebaju prilagoditi i gdje se sredstva trebaju investirati kao odgovor na 
identificirane pojave neravnopravnosti spolova. U Planu se dalje navodi da su ciljevi 
gender osjetljivih budžeta, a šire i gender osjetljivih planova kapitalnih investicija, 
dvostruki: kao prvo, da osiguraju da su u procesu pripreme budžeta uključeni glasovi i 
žena i muškaraca, i drugo, da osiguraju da sadržaj budžeta ili plana reflektira ciljeve 
ravnopravnosti spolova. U okviru budžetskih rashoda različite grupe se tretiraju različito, 
i prepoznavanje toga je osnovni cilj uvažavanja principa ravnopravnosti spolova. 

Primjer:  Reagujući na diskriminaciju u vezi sa ostvarivanjem prava na obrazovanje , 
Američki Kongres je 1972. godine usvojio Poglavlje IX Zakona o građanskim pravima 
kojim se reguliše ujednačena zastupljenostt spolova u svim obrazovnim programima. Ovaj 
zakon je imao najveći uticaj na sportske aktivnosti u srednjoj školi i koledžu, jer je 
obavezivao škole da osiguraju sadržaje i mogućnosti istog nivoa kvaliteta i za muškarce i 
žene, odnosno djevojčice i dječake, što je direktan vid ravnopravnosti spolova u okviru 
kapitalnih ulaganja.  Ovo je rezultiralo pravom eksplozijom mogućnosti za bavljenje 
sportom djevojčica i djevojaka, a prema nekim računicama učešće se povećalo deset puta, 
mada nije izostala kritika u vezi sa dodatnim troškovima, ili uočenim predrasudama prema 
muškarcima.   

 

ČEMU SLUŽE SEKTORSKI I POMOĆNI KRITERIJI?  

Osnovna greška koja se pravi prilikom analiziranja problema razvoja i općinskih 
investicija jeste što se sva pažnja usmjerava uglavnom na problem finansijskih sredstava. 
Jadikovanje zbog nedostatka sredstava za provođenje investicija prisutno je uvijek i 
svugdje. Ovakav pristup ponekad dovodi do paralize razvoja, tvrdeći da ne možemo ništa 
učiniti jer nemamo finansijskih sredstava, što nije ispravno. 

Kao prvo, finansijska sredstva se mogu posuditi uz razumne uslove a dug vratiti kad 
općina dobije korist od uloženih sredstava. Drugo, zanimljive ideje privlače finansijska 
sredstva. Ako je, uz to, lokalni program razvoja zasnovan na kreativnim idejama, naročito 
na onim idejama koje podržavaju lokalnu privredu, iznenada će se pojaviti i lica koja su 
voljna finansirati takve projekte. 

Treće, u svakom demokratskom društvu postoje dva vida javne administracije: državna 
administracija i lokalna administracija, i one se međusobno takmiče oko finansijskih 
sredstava koja su na raspolaganju cijelom društvu. Nažalost, o podjeli sredstava u velikoj 
mjeri odlučuje državna administracija, i sebi prisvaja što više može, dok općinama 
ostavlja što je moguće manje. Otud možemo zaključiti (a potvrdilo se i u stvarnosti) da je 
nedostatak sredstava u općini stanje koje je uvijek postojalo i tako će i ostati. 

Pošto je situacija takva, treba naučiti živjeti sa postojećim stanjem stvari jer se ono 
vjerovatno nikad neće promijeniti. I tu dolazimo do druge osnovne postavke: pored 
nastojanja da uvećamo postojeće prihode i da privučemo strani kapital za investiranje, 
čini se da je najvažnije na najbolji mogući način iskoristiti ono što općina već ima. 

To znači da uz pomoć skromnih sredstava treba postići maksimalan rezultat. Treba 
odlučiti koje od velikog broja prijedloga za investiranje treba realizovati sada a koje 
ostaviti za kasniju realizaciju. U tom cilju se upravo i koristi sistem kriterija i bodovanja 
investicionih projekata. Pobjeđuje projekat koji je prema usvojenoj investiciono-
razvojnoj politici od najvećeg značaja za općinu.       

Primjer: Odluka o tome da li sredstva investirati u jedan ili drugi sektor, odnosno u 
jedno ili drugo geografsko područje, može biti kontroverzna i krajnje ispolitizirana. 
Zagovornici finansiranja izgradnje puteva se nadmeću sa zagovornicima finasiranja 
objekata, ili projekta vodosnabdijevanja, a građani jednog područja se mogu 
pojaviti kao konkurenti drugom području za dodjelu finansijskih sredstava. 
Međutim, to nije razlog za odbacivanje objektivnih kriterija. U jednoj zapadnoj, 
nešto većoj lokalnoj zajednici, geografski izbalansiran savjetodavni odbor građana 
je uglavnom eliminisao uticaj politike iz domena raspodjele sredstava namijenjenih 
razvoju, osiguravši objektivno rangiranje prijedloga projekata kandidovanih za 
finansiranje iz ovih sredstava. Zahvaljući eliminaciji političkih kriterija, svi oni čiji 
projekti nisu obuhvaćeni finansiranjem razumiju razloge za to, te mogu raditi na 
poboljšanjima kod pripreme prijedloga za kandidovanje u narednoj godini, na 
osnovu ovih objektivnih kriterija. Izabrani dužnosnici ne mogu olako odbaciti jedne 
a favorizovati druge prijedloge, a da ne izazovu javne proteste zbog nepravičnosti, 
pa to nikada i ne čine.  

 
 

D. BODOVANJE 
 
Bodovanje investicionih projekata prihvaćenih za analizu u okviru datog izdanja Plana 
razlikuje se u velikoj mjeri u prvoj godini implementacije u odnosu na naredne godine 
implementacije Plana, kad se Plan samo ažurira. Implementacija Plana odlikuje se 
velikim brojem podnesenih prijedloga, iako i tu postoje velike oscilacije. Slijede neki 
primjeri : 

 Primjeri: 

Tuzla -  231 prijedlog; 

Gradačac - 150 prijedloga; 

Kakanj - 147 prijedloga; 

Travnik - 147 prijedloga; 

Bužim - 130 prijedloga; 

Jablanica - 137 prijedloga; 

Mrkonjić Grad - 120 prijedloga; 

Vogošća - 168 prijedloga. 
 

Svaki član Koordinacionog tima pojedinačno vrši bodovanje svakog investicionog 
projekta, i nije teško zamisliti koliko ih posla čeka ako se uzme u obzir da je obično 
najmanje 8 kriterija. Ako je na analizu pristiglo 200 projekata, svaki član Tima mora oko 
1600 puta postaviti sebi isto pitanje: „koliko bodova dodijeliti investiciji u okviru datog 
kriterija: ništa (nula bodova), 1, 2 ili 3 boda?“ Rezulat treba zapisati na drugoj stranici 
„Prijedloga za investiranje“.  



                                                                                     III PRIJEDLOZI PRIKUPLJENI, ŠTA SADA? 39

Ako je za svako to pitanje potrebno barem 15 sekundi, onda za kompletan posao 
bodovanja treba najmanje sedam sati. Pošto se radi o obimnom i odgovornom zadatku 
koji treba temeljito pripremiti, preporučuje se da svaki član Tima ovaj posao bodovanja 
obavlja ne na sastancima, nego zasebno, najbolje u privatnosti vlastite kuće. 

 

KAKO IZVRŠTI BODOVANJE? 

Prvo treba podijeliti prijedloge na sektore (grupe) prema prethodno usvojenim načelima 
podjele (najbolje u skladu sa budžetskom klasifikacijom), jer drugačija podjela stvara 
više posla i lošije rezultate. Ako prijedloge klasifikujemo prema sličnim karakteristikama 
(na primjer, projekti s ciljem razvoja puteva), biće mnogo lakše ocijeniti razne aspekte tih 
projekata. Odlučivanje o tome koliko bodova dodijeliti za ispunjavanje određenih 
kriterija traje kraće i obično daje bolje rezultate, a pri tom nije potrebno 15 već samo 5 
sekundi. 

Sekretar Tima uručuje svakom od članova fascikl-registrator, koji sadrži „Prijedloge za 
investiranje“ uredno složene po sektorima. Svaki prijedlog mora imati obje stranice i biti 
ispunjen u potpunosti (druga stranica prijedloga ispunjena od strane službe za investicije). 
Na ovaj način, svaki od članova ima kompletan spisak svih informacija i podataka 
vezanih za konkretan projekat da bi ga mogao ocijeniti. 

 

Napomena: Najviše problema stvara procjena troškova pojedinih projekata, tim 
prije što mnogi prijedlozi imaju jako kreativan i originalan karakter (posebno 
prijedlozi podneseni neposredno od strane građana). Zato već od prispijeća prvih 
prijedloga, a još prije isteka roka za podnošenje prijedloga, općinske službe za 
investicije treba da počnu odmah „ocjenjivati“ prijedloge koji su u potpunosti 
ispunjeni, jer time skraćuje proces implementacije. 

 

Na dnu druge stranice svakog „prijedloga“ se nalazi 8-10 linija, predviđenih za upis 
bodova koje član Tima dodjeljuje određenom projektu za ispunjavanje određenog 
kriterija. Ako ne dodijeli niti jedan poen, ne upisuje ništa, da bi se uštedilo vrijeme. Na 
ovakava način se stvaraju uslovi da sekretar Tima može izbrojati koliko je bodova 
određeni investicioni projekat dobio od određenog člana Tima. 

 

Napomena: Članovi Tima za vrijeme bodovanja NE SABIRAJU ukupan iznos 
bodova.  

 

Kao rezultat tog postupka, sekretar Tima dobija podatke potrebne za ispunjavanje 
sektorske tabele na način  pokazan u primjeru koji sljedi. 

ALEN 

 
JASNA

 
TANJA 

 
AMAR

 
VESNA 

 
SANIN 

 
MIA 

 
NAZIV 
PROJEKTA 
 Dodijeljeni bodovi 

Izgradnja 
Sunčane ulice 

123 145 200 167 113 211 187 
 
 

Preuređivanje  
Kopernikovog 
trga 

240 213 198 187 245 176 209 

Izgradnja 
vijadukta 
iznad ulice 
Šopena  

98 123 106 180 85 140 167 

Izgradnja 
prilaznog puta 
do muzičke  
škole 

111 127 165 99 108 120 141 

Proširenje 
Trga 
Roosevelta 

240 231 219 199 195 189 210 

 

Kao što se može vidjeti iz priložene tabele, projekti su ocjenjivani veoma raznoliko, a 
najkontroverzniji projekat je, po svemu sudeći, projekat izgradnje vijadukta iznad ulice 
Šopena. Takođe se jasno može vidjeti i kojem projektu je više naklonjen Alen, a kojem 
Jasna. Međutim, to nije od velikog značaja, kada je način dobijanja rezultata bodovanja 
svake investicije objektiviziran. 

U daljnjem postupku, sekretar Tima će prekrižiti najniži i najviši broj dodijeljenih poene 
za svaki projekat, kako je pokazano na primjeru u gornjoj tabeli. Od preostalih bodova će 
izračunati prosjek, i taj konačni rezultat bodovanja upisati u obrazac „Prijedloga za 
investiranje“ (na drugoj stranici Prijedloga.)   

Na ovaj način se eliminišu ekstremna mišljenja o datom projektu, a za dalju obradu se 
primjenjuje objektivna ocjena svakog investicionog projekta.   

Posljednja aktivnost sekretara u ovoj fazi jeste sastavljanje liste investicionih projekata 
po sektorima na osnovu rezultata bodovanja. Projekti se redaju od onih sa najvećim ka 
onima sa manjim brojem poena. 

Napomena: Lista prioritetnih projekata poput ove, ima jednu izuzetnu prednost, a 
to je što općina dobija petogodišnje investicione projekte po sektorima 
(petogodišnji program izgradnje puteva, petogodišnji program zaštite životne 
sredine, itd.), što je veoma važno za donatorske institucije, banke i druge 
finansijske institucije, a da ne govorimo o značaju koji ima za općine koncepcija 
razvoja po pojedinim granama.  

ČEMU SLUŽI POSTUPAK BODOVANJA? 

Ukoliko općinske vlasti, u okviru goreopisanog postupka, bude realizovala, u okvirima 
vlastitih finansijskih mogućnosti, projekte sa najvećim brojem bodova u pojedinim 
sektorima, doći će do ubrzanog razvoja općine. Svaka konvertibilna marka ili dolar iz 
investicionih sredstava će se dodjeljivati na optimalan način, u skladu sa usvojenim 
razvojnim ciljevima. Jedini uslov je da se ti isti kriteriji pri ocjenjivanju investicionih 
projekata primjenjuju u vremenskom  periodu od najmanje 3 godine. 

 

Napomena: Pri bodovanju i ocjenjivanju projekta, ne smije se voditi njegovom 
cijenom. Cijena projekta nikad ne smije biti kriterij za njegovo meritorno 
ocjenjivanje.  

IV. FINANSIRANJE 
PLANA KAPITALNIH 
INVESTICIJA 
 

A. FINANSIJSKA PROJEKCIJA  
 
ŠTA JE FINANSIJSKA PROJEKCIJA? 

 

U lokalnim upravama je moguće primijeniti pojednostavljene modele za izradu projekcije 
prihoda i rashoda kao i za stanje slobodnih sredstava. To su modeli procjene prihoda i 
rashoda koji se temelje na proučavanju trenda rasta ili pada podataka iz ranijih godina, 
otkrivanju glavnog trenda, i na njegovom nastavljanju u budućnosti. Istovremeno se 
imaju u vidu i druge promjene koje mogu uticati na prihode i rashode. 

Prethodno utvrđivanje trenda omogućava dobru procjenu budućih prihoda i rashoda,  i 
predstavlja početnu tačku njihove buduće projekcije – eventualno, daljnju kalkulaciju. 

Buduće projekcije se zasnivaju na trendu koji proizlazi iz ranijih, kao i najaktuelnijih, 
novijih, finansijskih rezultata, koji automatski uzimaju u obzir nivo inflacije. Takođe se 
uzimaju u obzir i pokazatelji privrednog razvoja, kao i drugi parametri definisani posebno 
za svaku kategoriju budžetske klasifikacije. Procjena buduće inflacije se vrši na osnovu 
informacija iz Ministarstva finansija, Svjetske banke i inostranih izvora. 

 

Za razrađivanje projekcije se obično koriste sljedeći izvorni materijali: 

• Općinski budžetski izvještaji za pet posljednjih godina, kao i aktuelni           
budžetski izvještaj za tekuću godinu; 
 

• Općinski podaci o potraživanjima od različitih subjekata; 
 
• Općinski podaci o tekućim investicionim troškovima; 

 
• Ostali finansijsko – računovodstveni dokumenti; 

 
• Dostupni informacioni materijali o općini; 

 
• Informacije od službenika u nadležnim općinskih odjelima. 

Projekcija se zasniva na sljedećim općim uslovima: 

• Razumijevanju sistema općinskih prihoda i rashoda, 
 
• Prepoznavanju i razumijevanju činilaca koji su uticali na općinske prihode i 

rashode u prethodnim godinama; 
 

• Najnovijim finansijskim informacijama i podacima za projekciju; 
 

• Korištenju iskustava i intuicije konsultanata. 
 

KAKO PRIMIJENITI FINANSIJSKU PROJEKCIJU? 

Konačna lista investicionih projekata, prema prihvaćenim kriterijima, će u okviru Plana 
kapitalnih investicija biti prilagođena, u svom finansijskom nivou, sljedećem: 

• Višegodišnjoj projekciji općinskih prihoda; 

• Višegodišnjoj procjeni općinskih tekućih troškova; 

• Stanju raspoloživih sredstava, za svaku godinu posebno, i dugoročno; 

• Koncepciji finansiranja investicija uz pomoć instrumenata zaduživanja (prije 

svega, preferencijalnih kredita, općinskih i prihodnih obveznica i investicionih 

kredita); 

• Mogućnostima finansiranja investicija iz spoljnjih izvora kapitala u okviru 

partnerstva između javnog i privatnog sektora. 

 

PET OSNOVNIH NAČELA FINANSIJSKE PROJEKCIJE 

1. Projekcija prihoda i rashoda se izrađuje odvojeno za pojedinačne izvore. Taj korak je 
izuzetno važan stoga što svaki izvor ima svoja vlastita pravila po kojim funkcioniše. 
„Porezi“ kao izvor prihoda se ne mogu predvidjeti zajedno zato što se ubiru po različitim 
osnovima. Na primjer, porez na nekretnine i porez na pse se mogu naći u istoj gurpi 
budžetskih prihoda sa tržišnim taksama, iako su to porezi koji se plaćaju na vrijednost, 
robu i usluge različitih vrsta. 

Osim toga, raščlanjivanje većih prihodovnih stavki na manje će umanjiti greške. 
Raščlanjivanjem prihoda na najjednostavnije stavke greške se mogu takođe minimizirati 
tako što se greške u plusu i minusu po pojedinim pozicijama međusobno anuliraju. 

2. Treba se skoncentrisati na izvore koji donose najviše prihoda u budžet. Porez od 
fizičkih lica obično predstavlja izuzetno važan izvor prihoda u budžetu. Stoga je značajno 
da projekcija tu bude što tačnija, dok, s druge strane, ne moramo se puno truditi oko 
procjene prihoda iz izvora koji donose minimalne prihode jer oni nemaju većeg uticaja na 
ukupan budžet. 

3. Istraživanje se bazira na podacima iz prethodnih godina u cilju određivanje trenda rasta 
ili opadanja prihoda ili rashoda. Podaci iz prethodnih godina su važni u svakoj općini ali 
nisu i jedini podaci koji su potrebni za stvaranje projekcije prihoda. Te informacije su 
obično ukupan zbir podataka o prihodu iz prethodnih godina, na osnovu kojih je moguće 
odrediti trend. 

Potrebno je uzeti u obzir i povremene ili neredovne oscilacije prihoda i rashoda u 
okvirima svakog izvora. Taj aspekt ima naročit značaj. U jednoj fiskalnoj godini, općina 
može dobiti jednokratnu novčanu potporu za konkretnu svrhu. Osobe koje izrađuju 
projekciju moraju imati u vidu tu činjenicu i ne davati previše optimistične nagovještaje 
za narednu godinu. 

4. Potrebno je dati pesimističnu projekciju priliva sredstava iz svakog izvora prihoda. U 
procesu projekcije prihoda, bolje je imati deficit nego višak sredstava. Kada se utvrde 
planirani prihodi, i od njih oduzmu rashodi, teško je tada obustaviti cijeli proces i reći 
načelniku i vijeću da zapravo nema dovoljno sredstava da se pokriju rashodi. U lokalnim 
samoupravama je prihvaćen pesimističan pristup planiranju prihoda. 

5. Svrha projekcije prihoda je da, nakon što od njih odbijemo predviđene tekuće troškove, 
saznamo koliko tzv. slobodnih sredstava će preostati u budžetu za naredne godine. 
Poznavanje njihove ukupne vrijednosti će presuditi u odlučivanju o razvojnim 
mogućnostima općine kao i o optimalnom, ili „neoptimalnom“, trošenju budžeta 
namijenjenog za investicije. 

U potpuno matematičkom proračunavanju je prihvaćena metoda predviđanja budućeg 
trenda, tzv. metoda najmanjih kvadrata. Ona služi za analizu dotadašnjih, tzv. 
„istorijskih“, trendova promjene prihoda i rashoda iz pojedinačnih izvora i njihovog 
preslikavanja u budućnosti. 

 

Napomena: Projekcija nije važna za općinu zato što će nam reći koliko ćemo 
potrošiti na školstvo u 2010. godini, nego je važna iz razloga što ćemo znati bolje 
finansirati vlastiti razvoj. 

 

Uz pomoć uzoraka, koje nećemo navoditi, trendovi iz prošlosti se „prenose“ kroz proces 
obračuna u narednih 5 godina. U procesu njihovog preslikavanja u budućnost, ti  trendovi 
su oslobođeni uticaja inflacije. Taj uticaj inflacije se ipak pojavljuje u posljednjoj verziji 
rezultata, i ona je predstavljena u stvarnim veličinama.  

Nakon što se izradi projekcija budžeta prve godine i ubace podaci iz finansijskih 
izvještaja, mogu se, na primjer, umjesto podataka za godine 2001.-2005. unijeti podaci za 
godine 2002.-2006., dobijajući tako naredni niz projekcije od 2007.-2011. godine. Na taj 
način, općina dobija mogućnost progresivne izrade projekcije budžeta za svakih narednih 
5 godina, što omogućava stalnu ocjenu budžeta općine u odnosu na njen investicioni 
program i plan njegovog finansiranja. 

ČEMU SLUŽI POSTUPAK IZRADE PROJEKCIJA?         

Finansijska projekcija (finansijska ekspertiza) za potrebe Plana kapitalnih investicija vrši 
se u cilju određivanja dugogodišnjih tendencija iz oblasti prihoda i tekućih troškova 
općinskog budžeta, na koje se, zatim, dodaju  i zaduženja i garancije (što je u nastavku 
ove obrade obuhvaćeno operativnim troškovima), kao  i veličina slobodnih sredstava, tj. 
sredstava koje općina može neposredno iz vlastitog budžeta odrediti za investicije. Cilj 
ove obrade je odrediti međusobni odnos između prihoda i operativnih (tekućih) troškova 
općine i raspoloživih sredstava u pojedinim godinama, i takođe utvrditi kako se taj odnos 
mijenja kroz vrijeme. Operativni cilj je odrediti visinu raspoloživih sredstava iz 
općinskog budžeta koja se mogu namijeniti za implementaciju razvojne strategije i Plana 
kapitalnih investicija. 

 

Napomena: Svrha ekspertize je, takođe, identifikovati finansijske mogućnosti u 
projekciji za naredne godine, kao i definisati eventualne opasnosti i mogućnosti 
putem analize slike budućih finansijskih odnosa (dinamika rasta i pada). 

 

Primjena progresivne projekcije omogućava: 

1. Aktivno iskorištavanje prednosti Plana kapitalnih investicija i stalnu 
analizu mogućnosti njegovog finansiranja iz raznih izvora, što ima 
značajan uticaj na: 

 
• Određivanje prioritetnih projekata, koje se zasniva na usvojenim 

kriterijima; 
 
• Određivanje uticaja realizovane investicije na budžete u narednim 

godinama; 
 

• Uspješnije dobijanje spoljnih sredstava za potrebe investicija; 
 

• Efikasnije studije izvodljivosti za pojedine projekte, tzv. feasibility 
study. 

 

2. Timski rad, koji omogućava općini mogućnost intenzivnijeg finansiranja 
vlastitog razvoja putem smanjenja učešća operativnih troškova u 
operativnim prihodima u narednim godinama. 

 
3. Planirano smanjivanje učešća operativnih troškova u prihodima za 

najmanje 1 procenat godišnje. 
 
4. Srednjoročno posmatrano, porast visine slobodnih sredstava; razvojne 

mogućnosti vidno rastu. 

Napomena: Ako kao rezultat izrade projekcije utvrdimo da budžet općine ne 
ukazuje na raspoloživa sredstva u narednim godinama, onda je to najozbiljniji znak 
da je obrada Plana ovom metodologijom neophodna. Samo tada općina ima 
mogućnost dobijanja dodatnih finansijskih sredstava i kredita uz vlastiti udio. 
Mudro relizovane investicije na ovakav način doprinose porastu raspoloživih 
sredstava u narednom periodu.  

 

Procjena, takođe, omogućava i: 

• Posmatranje tendencije slabljenja pojedinih izvora prihoda i utvrđivanje detaljnih 
uzroka; 

 
• Mobilizaciju svih organizacionih jedinica općine i organizacionih komora lokalne 

vlasti da poduzimaju aktivnosti koje vode do povećanja prihoda; 
 

• Dosljedno smanjivanje broja i visine poreskih olakšica raznih kategorija; 
 

• Kontrolu uplate svih poreskih potraživanja u njihovoj punoj visini; 
 

• Izradu dugotrajnog programa iskorištavanja materijalnog kapitala općine; 
 

• Implementaciju programa štednje tekućih troškova svake organizacione jedinice 
općinskih vlasti  u svakoj finansijskoj oblasti općine. 

 
 

Napomena: Najveća vrijednost finansijske projekcije leži u mogućnosti proučavanja 
višegodišnjih trendova i tendencija u općinskom budžetu, što često može sačuvati 
općinu od eventualne finansijske katastrofe. 

 

Projekcija pomaže u pripremi sprovođenja kompleksnog programa povećanja efektivnosti 
tekućih troškova, na primjer,  putem sprovođenja „procesnog budžetiranja“. Trenutno se 
realizuje projektno budžetiranje, i može se postepeno preobraziti u procesno budžetiranje, 
i tada se odnosi isključivo na administrativne procese u općinskom uredu i 
organizacionim jedinicama. 

B. STRUKTURA FINANSIRANJA PROJEKATA PLANA 
KAPITALNIH INVESTICIJA 
 
ŠTA JE TO STRUKTURA FINANSIRANJA ? 

Napomena: Plan kapitalnih investcija nije samo običan način raspodjele sredstava u 
narednim godišnjim općinskim budžetima, nego je to mreža proširena na pridobijanje 
spoljnih sredstava finansiranja, što je za lokalnu administarciju normalna i opštepriznata 
stvar. 
 
U skladu sa gornjim načelom, izrada prijedloga Plana kapitalnih investicija zasniva se na 
tvrdnji da ukoliko u budžetu ostanu neka slobodna sredstva, ona se u narednim godinama 
realizacije Plana dodjeljuju uopšteno za tzv. vlastito učešće u projektima za koje tražimo 
dodatno finansiranje spolja, međutim, na njih se ne gleda kao na izvor finansiranja 
ukupnog investicionog projekta. 

U praksi, postoje mnogi projekti koje treba finansirati u potpunosti iz vlastitih izvora, bilo 
iz budžetskih ili, pak, uz pomoć kredita. Filozofija predložena u ovom modelu uvijek 
donosi povećanje visine sredstava koja općina praktično ulaže u vlastite investicione 
izdatke. 

Polazeći od pretpostavke da će u pet narednih općinskih budžeta postojati slobodna 
sredstva koja ćemo moći namijeniti za investicije, postavlja se pitanje kako ta sredstva 
podijeliti na pojedine grupe investicionih projekata određene u prethodnim fazama rada. 

 

KAKO KORISTITI STRUKTURU FINANSIRANJA PKI? 

Pretpostavimo da finansijska projekcija ukazuje na to da će u svakom narednom 
općinskom budžetu biti oko 400.000 KM godišnje za investicione troškove. Projekte smo 
već ranije podijelili u 8 sektora/grupa po pojedinim kategorijama investicija (drumske, 
obrazovne, ekološke, itd.). Kako na ove grupe podijeliti sumu od dva miliona dolara, koja 
će nam biti na raspolaganju u narednih 5 godina? 
 
Napomena: Pri podjeli vlastitih sredstava, treba se obavezno prisjetiti i poštovati 
kojoj su grupi investicija prednost dali građani, koje kategorije „Prijedloga za 
investiranje“ su građanima najvažnije: drumske, kanalizacione, ili možda one koje 
se tiču parkova...? 
 
Najjednostavnije bi bilo podijeliti sredstva na jednake dijelove, međutim, jednako ne 
znači i pravedno, zato je neophodno odlučiti koji kriteriji će biti primjenjivani pri ovoj 
podjeli. 
 
Napomena: Kriteriji za dodjelu finansijskih sredstava pojedinim sektorima ne 
smiju zanemariti osnovne kriterije rangiranja investicionih projekata u Planu 
kapitalnih investicija. 

Kako poštovati navedeno načelo? Vrlo jednostavno: u svakom sektoru (grupi 
investicionih projekata) treba sabrati bodove dodijeljene pojedinim projektima te grupe. 
Na ovaj način ćemo se uvjeriti koja se od navedenih grupa pokazala najvažnijom, s tačke 
gledišta usvojenih kriterija rangiranja. Slijedi primjer takve mini-analize. 

Kao rezultat gorenavedenog postupka nastaje određeni prijedlog procentualne podjele 
raspoloživih  sredstava, kojih ima, koliko već znamo, 5x 400.000,00 KM = 2 mil. KM. 
Prema ovom postupku, za sport i rekreaciju namijenjeno je 12,2% od 2.000.000,00 KM, 
što je 244.000,00 KM u toku narednih 5 godina. Za sada ćemo ostaviti po strani podjelu 
unutar ove grupe, pošto imamo novi problem. 

Navedena podjela ne uzima u obzir koliko sredstava je potrebno pojedinoj grupi, a zaštita 
životne sredine zahtijeva mnogo veća ulaganja nego izgradnja, na primjer, parkova (mada 
su i za parkove potrebna iznenađujuće visoka ulaganja). Prije nego što se izvrši konačna 
podjela sredstava po pojedinim grupama, treba prvo razmotriti ukupne troškove svih 
projekata u okviru određenog sektora. Pogledajmo sljedeću tabelu. 

 
 

 
Zbir troškova investicija u svakoj grupi, u milionima KM  

Pošto sad već imamo procentualno učešće pojedinih sektora u ukupnim troškovima svih 
zahtijevanih investicija, kao i procentualno učešće svakog sektora u ukupnom iznosu 
bodova koje su dobili svi sektori i projekti, sada možemo pristupiti racionalnoj i logičnoj 
podjeli iznosa od 2 miliona dolara vlastitih budžetskih sredstava koja ćemo 
(najvjerovatnije) imati na raspolaganju u narednih 5 godina. 
 
Podjelu vršimo na osnovu prosjeka koji se izračuna tako što se sabere procentualno 
učešće određene grupe u ukupnim troškovima, s jedne, i u ukupnim bodovima, s  druge 
strane, a zatim, taj zbir podijeli sa 2. Na primjer: grupa „Parkovi“ je dobila 10.1 % od 
svih bodova koje su dodijelili članovi Koordinacionog tima, dok ukupni troškovi svih 
projekata u toj grupi iznose 8,2% od troškova svih projekata određenih za Plan kapitalnih 
investicija. U skladu sa predloženom logikom, i poštujući dva najozbiljnija elementa 
ocjenjivanja (saglasnost sa usvojenim kriterijima, i visina potrebnih ulaganja), grupi 
„Parkovi“ se dodjeljuje dio iz vlastitih budžetskih sredstava  u visini  od: 10,1 + 8,2 = 
18.3/2 = 9.15 % tih vlastitih budžetskih sredstava. Ovom iznosu treba da se dodaju 
spoljna sredstva finansiranja. Slijedi primjer koji se temelji na pretpostavkama. 
 

 Podjela budžetskih sredstava za investicije u svakoj grupi u 

milionima KM 

Iznos 217 341 183 388 225 150 207 289 Ukupno 2 mil. 

       

O dodjeljivanju sredstava unutar grupe će biti govora u nastavku, a sljedeće načelo je 
veoma bitno: 

 
Važno: Raspoloživa finansijska sredstva se dodjeljuju unutar sektora onim 
projektima koji imaju maksimalan broj bodova. Nepridržavanje ovog načela bi 
značilo upropaštavanje koristi koje općina dobija provodeći efektivnu i jedinstvenu 
politiku razvoja korištenjem Plana kapitalnih investicija.   

ČEMU SLUŽI POSTUPAK ODREDJIVANJA RASPOLOŽIVIH FINANSIJSKIH 

SREDSTAVA? 

Primijenjena metodologija je najbolji način da se predstave ciljevi, potrebe, razvojne i 
finansijske mogućnosti općine. Plan kapitalnih investicija se temelji na višegodišnjoj 
finansijskoj projekciji, tako da posjedujemo informacije o mogućnostima općine. 
Zasnovana na saznanju kolika sredstva će biti na raspolaganju za investicije u toku 
narednih 5 godina, rasprava o mnogim investicionim projektima (a ne samo o nekoliko 
projekata) će dovesti do usredotočavanja pažnje na razvojnu koncepciju općine umjesto 
na dilemu oko toga da li ova ili ona ulica treba da se presvuče novim slojem asfalta. 
Jasni, čitljivi i poznati prioriteti razvoja ubrzavaju sam razvoj, jer dovode u red i 
usmjeravaju aktivnosti svih učesnika u općinskoj upravi. 

 

Napomena: U ovoj fazi se ne bavimo time koliko košta pojedini investicioni projekat 
niti kada će se početi sa njegovom realizacijom. To su pitanja kojima se treba baviti 
kasnije. Razmišljanje o troškovima i terminima u ovoj fazi bi narušilo cijelu logiku 
procesa obrade Plana (PKI). 

 
 

C. DODATNI IZVORI FINANSIRANJA - KAKO IH 
IDENTIFIKOVATI?  
 

ŠTA SU TO DODATNI IZVORI FINANSIRANJA? 

Već znamo kolika sredstva možemo dodijeliti sektoru „Parkovi“, kao i ostalim sektorima. 
Dakle, s jedne strane imamo ta raspoloživa sredstva, a s druge strane troškove svih 
projekata u grupi. Sljedeći korak je identifikacija potencijalnih izvora finansiranja barem 
nekih projekata sa liste. 

 

Napomena: Bilo bi poželjno da se, u cilju što uspješnijeg iskorištavanja ove 
metodologije, u općinskoj upravi odredi posebno radno mjesto, ili da se nekom od 
uposlenika povjeri stalni zadatak da traži subjekte, u državi ili u inostranstvu, koji 
bi sufinansirali razvojne (investicione) projekte, davali nepovratne zajmove ili
kredite, i slično.  
  

Ove izvore nije potrebno samo identifikovati nego treba i svakom projektu iz okvira 
Plana kapitalnih investicija naznačiti njegov konkretan potencijalni izvor dodatnog 
finansiranja. Potrebno je to uraditi odmah nakon faze podjele vlastitih sredstava po 
pojedinim grupama/sektorima. 

Zapamtimo da se iz općinskih sredstava ne namjeravaju generalno finansirati investicije, 
nego ta sredstva treba smatrati, u onoj mjeri u kojoj je to moguće, potencijalnim udjelom 
neophodnim za dobijanje spoljnih sredstava. 

 

KAKO PRIMIJENITI DODATNE IZVORE FINANSIRANJA? 

Prvi korak realizacije obuhvata ispunjavanje donje tabele za svaku grupu (redosljed 
projekata prema broju osvojenih bodova): 

Identifikacija izvora finansiranja projekata Plana kapitalnih investicija 

Sektor: „Parkovi“ 

Napomena: Izrada Plana kapitalnih investicija jeste način da se uvišestruči šansa za 
dobijanje sredstava izvana. Plan i jeste uslov za njihovo dobijanje, jer niko neće dati 
finansijska sredstva onima koji nisu profesionalno pripremljeni da ih prime. 

Kada ispunimo tabelu, pogledajmo visinu sredstava koja su ranije dodijeljenja grupi 
„Parkovi“, i rubriku „vlastita ulaganja“. Grupi „Parkovi“ dodijeljeno je 183.000 KM iz 
vlastitih budžetskih sredstava, a vlastito ulaganje u izgradnji parka X iznosi 150.000 KM. 
Ostalo nam je još 33.000 KM. Pretpostavimo da su ta sredstva dovoljna kao iznos 
vlastitog ulaganja u dva sljedeća projekta iz grupe „Parkovi“. Ako je to slučaj, onda će 
sva tri projekta biti uključena u Plan, a ostali će biti uneseni prilikom ažururanja za 
sljedeću godinu. 

 

ČEMU SLUŽE DODATNI IZVORI FINANSIRANJA? 

Služe realizaciji osnovne pretpostavke „Modela Plana kapitalnih investicija,“ a ona, kako 
je to već pomenuto, ne bi trebalo da znači samo podjelu raspoloživih sredstava iz budžeta 
za naredne godine na investicione projekte nego treba da se shvati kao uspostavljanje 
mreže za spoljna sredstva. 

 

Napomena: Ako se neki investicioni projekat nije našao u sklopu Plana, a pokazuje 
se da ima šansu za dodatno finansiranje, uključujemo ga u aktuelni Plan, putem 
odluke vijeća. Istovremeno povlačimo onoliko drugih projekata koliko je 
neophodno, u okviru određenog sektora, da bi se vlastita sredstva mogla usmjeriti 
na ovaj projekat, kojem se posrećilo i koji je iznenada dobio priliku za dodatna 
sredstva. Za uspješnu realizaciju ove filozofije neophodan je informatički program 
koji će omogućiti upravljanje svim zahtjevima za investicije podnesenim za 
uključivanje u Plan kapitalnih investicija, a ne samo onim projektima koji su u 
njega uključeni 

 

D. KREDITI 
 

ŠTA SU TO KREDITI?   

Zaduživanje općine se mora uvijek zasnivati na načelima koja će biti određena u formi 
odluke ili mišljenja općinskog vijeća.  

 

KAKO PRIMIJENITI KREDITE? 

Tim dokumentom Općinsko vijeće treba da garantuje da će načelnik, u procesu 
zaduživanja, poštovati sljedeće uslove: 

• Svakom poduzimanju aktivnosti načelnika u pravcu zaduživanja će prethoditi 
temeljita analiza petogodišnje procjene prihoda, operativnih troškova i 
raspoloživih budžetskih sredstava, i, svakako, procjena za godine obuhvaćene 
pozajmicom; 

• Načelnik uzima u obzir dugogodišnje tendencije porasta prihoda i rashoda u 
pojedinim dijelovima i stavkama budžeta, a naročito u onima dijelovima koji će 
biti potpomognuti pozajmicom; 

• Sredstva od pozajmice mogu biti namijenjena isključivo za finansiranje Plana 
kapitalnih investicija, uz izuzetak kratkoročnih tekućih kredita, koji se podižu 
isključivo u situaciji gubljenja finansijske solventnosti; 

 
• Investicioni projekat za koji se uzima kredit mora garantovati buduće prihode 

najmanje u visini troškova podignutog kredita za finansiranje projekta. Ispoštovati 
navedeno načelo znači ne opterećivati buduće operativne troškove općine 
troškovima dobijanja kapitala za realizaciju tog investicionog projekta; 

 
• Prije uzimanja kredita za potrebe investicije, načelnik je obavezan ispitati stopu 

profita i isplativosti te investicije, i, zatim, odrediti period povrata sredstava, ili 
barem period povrata troškova obrade uzetog kredita. 

 

Pri finansiranju investicije putem kredita, načelnik je dužan pridržavati se načela 
ravnomjernog zaduživanja općine, bez rizika od gubitka finansijske solventnosti zbog 
povrata uzetog kredita (kamata + glavnica). Načelnik je dužan u nacrtu odluka na osnovu 
kojih se uzimaju krediti, priložiti, kao aneks odluke, obračun dugogodišnjeg finansijskog 
efekta koji će uzimanje kredita imati na naredne budžete. 

Potrebno je takođe utvrditi granicu zaduženja koje općina može da uzme, a ona je 
određena predloženim Zakonomima o dugu u oba Entiteta: 

• Ukupna otplata zaduženja koje se mora otplatiti u datoj budžetskoj godini (tj. 
glavnica zajedno s kamatama) ne smije preći unaprijed određeni procenat tekućih 
prihoda u budžetskoj godini (Predviđamo da zakon dopušta ograničenje na 
servisiranje duga od 10%). 

 
Ne treba uzimati pozajmice za tekuće troškove niti za investicione projekte koji ne 
donose prihode, niti smanjuju operativne troškove. 

 

ČEMU SLUŽE KREDITI?        

Kreditiranje budi neopravdane strahove u lokalnim samoupravama. Neopravdane zato što 
je kreditiranje potrebno, kao jedan od načina ubrzanja razvoja. Strah može da se probudi 
samo ako se kreditiranje vrši na neodgovoran način i ako nije utemeljeno na analizi 
lokalnih faktora razvoja i na vlastitim finansijskim mogućnostima, sadašnjim i budućim. 
Čak i sama ideja uzimanja kredita, ako joj prethode analize budućnosti, je korisna zato 
što onaj od koga ideja potekne sazna više o samom sebi. A ta spoznaja je često i najgora. 

V. PRIPREMANJE 
DOKUMENTACIJE I 
USVAJANJE PLANA  
 

A. FINALNO OBJAVLJIVANJE 
 

ŠTA JE FINALNO OBJAVLJIVANJE?  

Pripremljeni Plan kapitalnih investicija mora usvojiti vijeće općine. Takođe je bitno da 
Plan bude veličine ne prevelike sveske, koja bi dospjela do ruku što većeg broja 
stanovnika općine i njihovih udruženja i organizacija. Općina se ne treba plašiti buđenja 
prevelikih očekivanja takvim izdanjem, ukoliko se na početku objasni da Plan odslikava 
mogućnosti maksimalnog uspjeha, međutim, ne mora značiti da sve što je u njemu 
navedeno mora biti uspješno. Dosta toga će zavisiti od građana i njihove angažovanosti, 
što takođe treba naglasiti u priručniku. 

 

KAKO KORISTITI FINALNO OBJAVLJIVANJE? 

Spisak dokumenta koji će biti objavljeni u Planu: 

1. Korice općine na kojima će biti amblem općine, naslov, godine na koje se Plan 

odnosi. 

2. Uvod. 

3. Novinski članci. 

4. Odluka skupšine o usvajanju Plana. 

5. Odluka načelnika o implementaciji Plana. 

6. Primjer Prijedloga za investiranje. 

7. Uputstva za ispunjavanje Prijedloga. 

8. Kriteriji i koliko koji kriterij nosi bodova (opći). 

9. Principi bodovanja (tabela: koliko bodova se dobija za pojedine karakteristike). 

10. Odluka nadležnog organa o imenovanju Koordinacionog tima (sastav Tima). 

11. Pravilnik o radu Koordinacionog tima. 

12. Protokol Koordinacionog tima. 

13. Odluka načelnika o prihvatanju nacrta Plana kapitalnih investicija i nacrt 

skupšinske odluke. 

14. Odluka načelnika o prihvatanju nacrta Odluke vijeća o realizaciji Plana. 

15. Tekst i tabele Plana (konačna verzija). 

16. Odluka o realizaciji Plana kapitalnih investicija. 

17. Izvod iz zapisnika sa sjednice vijeća o usvajanju Odluke o Planu i Odluke o 

ažuriranju Plana. 

18. Projekcija budžeta, zajedno sa objašnjenjem projekcije. 

19. Potpis predsjednika vijeća. 

 

SVRHA FINALNOG OBJAVLJIVANJA? 

Dugoročno planiranje investicionih projekata se ranije nije često praktikovalo u 
općinskim vlastima, niti su građani bili konsultovani po tim pitanjima. Ovaj novi pristup 
produbljuje proces demokratizacije života u općinama, i upravo iz tog razloga se i 
pojavljuju protivnici tom pristupu. 

Javno objavljivanje Plana pomaže mnogim službenicima i vijećnicima da promijene 
svoje navike, odnosno, da se započne sa teškim zadatkom planiranja kao i primjene 
javnih kriterija odabira investicionih projekata (odbacivanju omiljenog svojevoljnog 
odlučivanja). Načelnik, koji je zadužen za sprovođenje Plana u svojoj općini, 
istovremeno primjenjuje novi, težak projekat koji od njega zahtijeva autentične vještine 
predvodnika, sposobnost upravljanja promjenama. Jedan od alata koji se koristi pri tom 
upravljanju jeste predstavljanje javnosti tog pravca promjena, i tom cilju treba da posluži 
objavljivanje Plana za građane. 

 

Primjer: PKI je odličan način komunikacije sa stanovništvom, lokalnim privrednim 
poduzetnicima, nevladinim organizacijama, drugim općinama, i drugim lokalnim 
subjektima koje općina susreće na putu razvoja. Zahvaljujući ovakvoj 
transparentnosti u radu i blagovremenom obavještavanju javnosti o aktivnostima u 
toku, omogućeno je usvajanje PKI-a, bez odlaganja i drugih rasprava, na sjednici 
Vijeća općine Doboj Istok.   

B. SJEDNICA NA KOJOJ SE USVAJA PLAN 
KAPITALNIH INVESTICIJA  
 
 
Svim službenicima u lokalnoj vlasti je poznata scena koja se odvija na sjednicama vijeća 
kada se dodjeljuju investiciona sredstva za narednu godinu. Uvijek isto: premalo 
sredstava, a mnogo važnih pitanja koja treba riješiti. U takvim prilikama, atmosfera na 
sjednicama biva veoma napeta, povremeno i neprijatna, a radikalizam u stavovima 
postaje sve intenzivniji, stvaraju se koalicije, svi skaču jedni drugima za vrat.  

Odluka vijeća o realizaciji, a samim tim i finansiranju vlastite investicije javnog 
karaktera, obično istovremeno predstavlja i odluku da se ne započne neka druga 
investicija, za koju nedostaje sredstava. To je osnovni uzrok nervoze koja obuzima 
općinske zvaničnike u trenucima kada se odlučuje o dinamici investiranja u općini za 
naredni period, godinu ili duže. 

 

KAKO KORISTITI SJEDNICU ZA USVAJANJE PKI-A? 

Najbolji način da se pripremi dobra i efikasna sjednica na kojoj će biti prihvaćen (kao 
jedan od tačaka) nacrt Plana je stalno informisanje vijeća o napretku rada na Planu koji 
obavlja Koordinacioni tim. 

Dakle, to se najbolje postiže tako što se nakon svakog sastanka Tima, zapisnik i materijali 
sa rasprave Tima dostave na ruke predsjedniku/ci vijeća.  

U daljem tekstu se nalazi primjer tipične odluke vijeća o usvajanju Plana.  

 

 
Odluka br. ……….. Općinskog vijeća, od dana……… o usvajanju Plana kapitalnih 
investicija 
 
Na osnovu, i u vezi sa, odlukom Vijeća, od dana …., br. …., o  pretpostavkama, načelima 
i načinu izrade Plana kapitalnih investicija, Vijeće usvaja sljedeće: 
 

I 
Prihvata se realizacija Plana kapitalnih investicija (PKI) predložena od strane  načelnika u 
formi opisanoj u aneksima doljenavedene Odluke: 
 
Aneks br. 1 – koji sadrži…… 
Aneks br. 2 – koji sadrži….. 
Aneks br. 3 – koji sadrži sastav investicionih projekata uključenih u izdanje Plana za 
godine….. 
 
Aneks br.4 – koji navodi visinu troškova po pojedinim investicionim Planima uključenim 
u izdanje Plana za godine….., i izvore finansiranja tih projekata kao i dinamiku njihovog 
finansiranja. 

II 
 
Plan kapitalnih investicija će svake godine biti ažuriran do 30. septembra godine koja 
prethodi budžetskoj godini na takav način da svako naredno izdanje programa obuhvata 
petogodišnji investicioni plan. Plan kapitalnih investicija je osnova za izradu 
investicionog aneksa odluke o usvajanju budžeta za svaku narednu budžetsku godinu. 
 

III 
 
Pretpostavke, načela i način realizacije Plana kapitalnih investicija iz stava II su u skladu 
sa Odlukom Vijeća od dana ........., br. ....... ( o prihvatanju pretpostavki, načela i načina 
izrade Plana). On se naročito odnosi na način podnošenja zahtjeva i uvođenja novih 
investicionih projekata u naredna izdanja Plana, koji mora biti u skladu sa obavezujućim 
Odlukama vijeća i Odlukama načelnika koje se tiču razrade Plana. 

 
IV 

 
Vijeće obavezuje načelnika da traži dodatne, nebudžetske izvore finansiranja 
investicionih projekata sadržanih u narednim izdanjima Plana, dok je neophodno 
grupisati te projekate u posebne programe razvoja.  
 

V 
 
Odluka stupa na snagu danom donošenja. 

        Predsjednik Vijeća 
 

 

SVRHA?  

Plan je metoda koja služi ublažavanju sukoba unutar vijeća u vezi sa raspodjelom 
investicionih sredstava. To je moguće zato što se planiranje kapitalnih investicija zasniva 
na višegodišnjoj projekciji prihoda, operativnih (tekućih) troškova i dugogodišnjoj 
projekciji sredstava raspoloživih za investiranje.  Na ovaj način se omogućava raspodjela 
višegodišnjih (a ne jednogodišnjih), raspoloživih investicionih sredstava u okviru Plana. 

 

Napomena: Redovno pozivanje predsjednika komisija vijeća kao i predstavnika 
opozicije na sastanke Koordinacionog tima ima koristan uticaj na tok sjednice na 
kojoj se usvaja Plan, i to vrijedi imati u vidu. 
 

Veća količina sredstava može da obuhvati gotovo sve glavne investicione projekte 
predložene od strane vijećnika. Istina da će neki od njih biti realizovani tek za godinu ili 
tri, ali ipak, Plan je odluka Općinskog vijeća i svaki vijećnik može biti siguran da će 
njegov omiljeni investicioni projekat uskoro doći na red i biti  realizovan, što poboljšava 
atmosferu. 

C. PLAN KAPITALNIH INVESTICIJA I ODLUKA O 
USVAJANJU BUDŽETA 
 

Koncepcija o investiranju se ne može dobro pripremiti, tj. da bude koherentna i precizna, 
ako se odluka o paketu investicija za narednu godinu donosi dvije sedmice prije roka za 
podnošenje nacrta budžeta vijeću, dakle, na početku novembra.  

Ukoliko ne postoji Plan, to dovodi do haotičnog pripremanja investicija zato što je 
određen vremenski period od jedne godine za pripremanje i realizaciju odluke o 
investicijama. Donošenje investicionih odluka na sjednicama vijeća općine, naime, ne 
ostavlja dovoljno vremena za analizu realizacije investicija, a spontano glasanje često 
narušava koncepciju realizacije investicija koju priprema načelnik. Zbog svega toga je na 
kraju neophodno izmijeniti tzv. investicioni aneks budžeta, te samim time izmijeniti i 
budžet putem odluke vijeća. 

 

KAKO KORISTITI PLAN KAPITALNIH ULAGANJA?  

Sasvim je dovoljno navesti u odluci o usvajanju prve obrade Plana u općini sljedeću 
rečenicu (kao što je to prikazano u primjeru odluke u prethodnom dijelu ovog poglavlja): 
„Plan kapitalnih investicija je osnova za stvaranje investicionog aneksa odluke o 
usvajanju budžeta za svaku narednu fiskalnu godinu.” Ova rečenica prekida formalnu 
vezu između Plana i odluke o usvajanju budžeta. Međutim, uključivanje upravo te 
rečenice u odluku o usvajanju Plana obavezuje načelnika da prilikom pripremanja nacrta 
budžeta izradi cijeli investicioni aneks budžeta isključivo na osnovu ranije usvojenog 
Plana. Dakle, sam Plan ne predstavlja investicioni aneks budžetu nego samo obaveznu 
osnovu pri izradi tog aneksa. 

 

SVRHA PLANA KAPITALNIH INVESTICIJA I ODLUKE O NJEGOVOM 
USVAJANJU? 
 
U porethodnom tekstu objašnjena uloga Plana kapitalnih investicija sprečava 
pojavljivanje problema  sa izmjenama Plana u toku budžeske godine. Te izmjene bi bile 
opasne zbog toga što bi se došlo u iskušenje da se tom prilikom  “uguraju” u Plan i oni 
projekti koji nisu obuhvaćeni postupkom stvaranja Plana, bodovanjem itd. Nestanak 
formalne veze između Plana i budžeta ograničava takvo postupanje.  

Ovako shvaćen Progam takođe smanjuje tendencije da se definišu nerealne potrebe. Prije 
nego što inicijator projekta zapravo popuni jedinstven obrazac putem kojeg se prikupljaju 
prijedlozi za investicije, mora se dobro zamisliti i podrobno razmisliti da li njegov 
prijedlog ima tehnički, finansijski i ekonomski smisao. U tome se i razlikuje postupak 
odlučivanja o realizaciji investicija na „zagrijanim“ sjednicama o budžetu, i postupak u 
spokojnoj atmosferi u kojoj se vrši planiranje Plana kapitalnih investicija.  

D. KOMPJUTERSKI PROGRAM 
 
Kompjuterski program za upravljanje investicijama u općini je vrlo koristan, čak i 
neophodan alat za korištenje Plana kapitalnih investicija. Ovaj program treba da služi 
planiranju investicija i da poboljša sprovođenje Plana kapitalnih investicija u općini, a 
takođe bi bio od pomoći i u upoznavanju sa metodom izrade Plana kapitalnih investicija. 

Kompjuterski program mora biti jednostavan za korištenje, da se može lako instalirati sa 
jedne diskete, i da se automatskim korištenjem olakšava razumijevanje procesa planiranja 
investicija. Program ne smije automatski donositi bilo kakve odluke, nego samo 
pokazivati rezultate odluka koje donosi korisnik. Sama općina određuje svoju listu 
prioriteta, na osnovu koje program obavlja rangiranje investicionih projekata. 

 

Kompjuterski program mora omogućavati dokumentovanje svih razmotrenih investicija i 
kredita kao i liste prioriteta investicionih projekata, a takođe treba da pomogne pri 
donošenju odluka o investicijama (sagledavanje uticaja odabira investicija na priliv 
gotovine). 

 

KAKO KORISTITI KOMPJUTERSKI PROGRAM? 

Najvažnija i neophodna funkcija kompjuterskog programa je detaljno dokumentovanje 
predloženih investicija (moguće je uvesti nekoliko opcija za istu investiciju.) Sve 
infomacije pohranjene u bazu podataka treba da omoguće stvaranje niže navedenih 
formulara: 

• Specifikacije investicije/projekta; 

• Dinamika i plan investicionih ulaganja; 

• Izvori finansiranja projekta; 

• Uticaj projekta na budžet (operativni troškovi, prihodi od taksi); 

• Ocjena projekta (na osnovu kriterija ustanovljenih od strane općine); 

• Dokumentovanje predloženih kredita, pozajmnica (raspored otplaćivanja); 

• Sagledavanje uticaja odabira pojedinačnih projekata na projekciju budžeta; 

provjeriti da li dolazi do stalnog pozitivnog priliva sredstava; 

• Mogućnost klasifikacije investicija prema nekoliko kriterija, na primjer: 

- prema broju bodova, 

- prema visini investicionih ulaganja; 

- prema datumu početka i završetka projekta. 

• Mogućnost sužavanja liste investicija, na primjer, na investicije iz određenog 

domena; 

• Mogućnost da se pokaže uticaj odluke na buduće općinske budžete (ilustrovati 

priliv sredstava putem grafikona); 

• Mogućnost da se vidi uticaj prenošenja investicije na budžet za jednu od narednih 

godina. 

 

SVRHA? 

Osnovna prednost tog Plana jeste ako on omogućava „igru odlučivanja“ u formi koja 
omogućava: 

• Da se on-line vidi uticaj odabira investicija ili kredita na priliv gotovine; 

• Vezanje nekih kredita za konkretne investicije (varijante realizacije); 

• Izbor između raznih varijanti načina realizacije investicija; 

• Sa se razmotri uticaj realizovane investicije na buduće operativne budžete; 

• Odgađanje termina otpočinjanja investicije. 

 

E. AŽURIRANJE PLANA KAPITALNIH INVESTICIJA  
 

Investicioni plan za narednu godinu, kao rezultat sujetnih, često slučajnih, odluka vijeća, 
je zbir nepojašnjenih kompromisa postignutih na brzinu, i još gore, zbir investicionih 
odluka koje su neusklađene i nepromišljene. U takvoj atmosferi nastaju svi oni putevi 
koje treba rušiti tek nakon izgradnje jer se zaboravilo na cjevovod za vodosnabdijevanje,  
a rasvjeta ne radi, kao i sve one škole koje neposredno po izgradnji nemaju dovoljan broj 
učenika. 

Ovaj Plan uklanja te neprijatne situacije, naročito kada se ispravno ažurira. Koordinacioni 
tim mora u prvoj godini sprovođenja Plana pripremiti koncept ažuriranja u obliku odluke 
vijeća. 

 

KAKO KORISTITI AŽURIRANJE PKI-A?  

Plan kapitalnih investicija određuje investicioni proces u općini s dugoročne tačke 
gledišta, kako razvojne tako i finansijske. Dugoročni investiciono-finansijski planovi će 
biti racionalni pod uslovom da se vrši godišnje ažuriranje. Taj proces ažuriranja mora biti 
definisan skupštinskom odlukom jer se on tiče dodjele finansijskih sredstava, a to je u 
nadležnosti organa koji je uspostavio Plan kapitalnih investicija. Stoga načelnik, u 
saradnji i na osnovu dogovora sa Koordiancionim timom, preporučuje vijeću odluku o 
načinu i proceduri ažuriranja Plana kapitalnih investicija. Slijedi prijedlog odluke o 
ažuriranju: 

Odluka br........Općinskog vijeća, donesena dana ......o načinu i proceduri ažuriranja 
Plana kapitalnih investicija (PKI). 
 

Na osnovu člana ....., Vijeće usvaja sljedeće: 

 

I 

Plan kapitalnih investicija ima progresivan karakter koji se zasniva na tome da se svake 
godine izrađuje njegova verzija za narednih pet godina počevši od naredne budžetske 
godine.  

II 
U periodu od 15. marta do 30. aprila svake budžetske godine podnose se prijedlozi za 
investiranje, koji predstavljaju osnovu za Planiranje sljedećeg izdanja Plana. Prijedloge 
mogu podnositi: 

• Stanovnici općine, 
• Komisije vijeća, 
• Poslanici u Vijeću, 
• Organi pomoćnih jedinica, 
• Predsjednici općinskih organizacionih jedinica, 
• Poduzetnici, stambene zadruge, 
• Nevladine organizacije, 
• Načelnik. 

 

III 

Formu obrasca Prijedloga za investiranje određuje načelnik i daje informacije, na već 
prihvaćen način, o mjestima gdje su ti obrasci dostupni. Naredna načela su obavezujuća: 

• Prijedlog za investiranje može biti podnesen samo u formi obavezujućeg i u 
potpunosti ispunjenog obrasca; 

• Načelnik određuje rok do kojeg se mogu dopuniti predati prijedlozi; 
• Nepotpuni prijedlozi neće biti razmatrani. 

 
IV 

 
Od 30. aprila do trenutka skupštinskog usvajanja budžeta za narednu godinu, novi 
prijedlozi za investiranje će se moći odnositi na narednu budžetsku godinu i biti 
podneseni isključivo u obliku prijedloga za nacrt budžeta za narednu godinu. 

V 
 

Do 30. maja godine koja prethodi narednoj budžetskoj godini, Blagajnik verifikuje i 
ažurira postojeću projekciju prihoda i rashoda kao i slobodnih sredstava u općinskom 
budžetu, a zatim određuje slobodna sredstva predviđena za posljednju godinu narednog 
izdanja Plana kapitalnih investicija.  

 
VI 

 
Načelnik priprema prijedlog sljedećeg izdanja Plana kapitalnih investicija na osnovu 
podnesenih prijedloga za investiranje i materijala koje je obradio Blagajnik. Taj prijedlog 
Plana načelnik će podnijeti Vijeću do 30. juna godine koja prethodi narednoj budžetskoj 
godini.  
 

VII 
 

Prije pripreme narednog izdanja Plana kapitalnih investicija, treba da se obavi, između 
ostalog, sljedeće: 

 
• Načelnik treba da odredi kriterije rangiranja investicionih projekata kao i da se 

obavi rangiranje tih projekata u skladu sa prihvaćenim kriterijima.  
• Treba da se izradi analiza mogućnosti vanjskog finansiranja investicionih 

projekata predloženih za naredno izdanje Plana. Načelnik će informisati 
Skupštinu o rezultatima te analize. 

• Treba da se izradi analiza zaduženja općinskog budžeta, zajedno sa zaključcima, 
koje načelnik treba da proslijedi Vijeću. 

 
VIII 

 
Odluka o usvajanju Plana kapitalnih investicija definiše sljedeće: 

 
• Investicione troškove u okviru Plana klasifikovane prema budžetskim 

kategorijama i kodovima, i prema pojedinačnim investicionim projektima 
uzimajući u obzir dinamiku i plan troškova, i klasifikovane prema izvorima 
finansiranja i ukupnoj visini troškova; 

• Troškove obrade dugovanja nastalih u svrhu finansiranja investicionih projekata 
sadržanih u Planu, troškove po osnovu jemstva i garancija koje je izdala općina da 
bi se investirali investicioni projekti; 

• Investicione Planove po pojedinačnim vrstama i grupama općinskih projekata, 
kao i rangiranje investicionih projekata obuhvaćenih tim Planovima, uzimajući u 
obzir odgovarajuća finansijska ulaganja. 

IX 
 

Načelnik uz prijedlog odluke o usvajanju Plana kapitalnih investicija prilaže: 
 

• Informaciju o pravnom statusu gradske imovine određene za realizaciju 
investicionih projekata obuhvaćenih Planom; 

• Druge informacije koje imaju uticaj na realizaciju Plana kapitalnih investicija; 
• Informacije o statusu imovine određene za realizaciju investicionih projekata 

obuhvaćenih Planom treba da obuhvataju informacije koje se odnose na:  
 
- površinu, način korištenja, da li je imovina predviđena planom prostornog 

planiranja, kao i vlasničko stanje; 
- obim (korisnog prostora) kao i procijenjena vrijednost pojedinačnih objekata i 

građevina. 
 

X 
 

Predsjednik Vijeća bez odlaganja šalje naredno izdanje Plana kapitalnih investicija, 
zajedno sa materijalima i informacijama, stalnim komisijama vijeća kako bi one dale 
svoje mišljenje.  

 
XI 

 
Zasjedanja komisija vijeća se obavlja u roku od 14 dana, kada će se u pismenoj formi 
definisati prijedlozi ispravki nacrta narednog izdanja Plana. U slučaju da se predloži 
povećanje troškova za investicioni projekat predviđen Planom, dotična komisija je 
obavezna da predloži izvor njegovog finansiranja, a to može biti tako što će se umanjiti 
troškovi nekog drugog projekta ili projekata obuhvaćenih tim Planom. 

 
XII 

 
Pismeno formulisane prijedloge ispravki narednog izdanja Plana, komisije bez odlaganja 
prosljeđuju Komisiji za finansije. 

 
XIII 

 
Komisija za finansije, u roku od 14 dana od dobijanja prijedloga za ispravke narednog 
izdanja Plana od pojedinačnih komisija, definiše konačne ispravke, kao i mišljenje o 
projektu. Na zasjedanju Komisije za finansije, na kojem se određuju konačne ispravke i 
mišljenje o projektu u pismenoj formi, učestvuju i predsjednici ostalih komisija vijeća ili 
njihovi zamjenici. 

XIV 
 

Neposredno nakon što Komisija za finansije pripremi konačne ispravke i mišljenje o 
projektima sljedećeg izdanja Plana u pismenoj formi, one se dostavljaju načelniku, koji, 
nakon što se upoznao sa njihovim sadržajem, unosi ispravke u Plan u roku od 7 dana.  

XV 
 

Načelnik bez odlaganja, i ne kasnije od 31. avgusta godine koja prethodi narednoj 
budžetskoj godini, nakon što su unesene popravke, dostavlja prijedlog Vijeću. Za sve 
ispravke koje je predložila Komisija za budžet a načelnik nije prihvatio, načelnik je dužan 
dati obrazloženje zašto one nisu prihvaćene u nacrtu. 

 
XVI 

 
Predsjednik Vijeća prosljeđuje nacrt odluke o ažuriranju Plana kapitalnih investicija na 
dnevni red za najranije zasjedanje Vijeća. 

 
XVII 

 
Ispravke koje su predložile komisije vijeća u smislu stava 12 ove odluke iste mogu 
povući u svakom momentu. Visina troškova predloženih u ispravkama se ne može 
povećavati. Nakon povlačenja ispravki, verifikuje se finansijsko mišljenje, o kojem 
govori stav 13.  

 
XVIII 

 
Nacrt odluke o usvajanju, zajedno sa usvojenim ispravkama, podliježe analizi u smislu da 
li je u skladu sa važećim pravnim aktima kao i da li postoji unutrašnja usaglašenost. 
Napomene i rezultat te analize će predstaviti načelnik u toku daljeg razmatranja nacrta na 
sljedećem zasjedanju Vijeća. 

XIX 
 

Nakon što Vijeće usvoji odluku o sljedećem izdanju Plana kapitalnih investicija, ona 
postaje osnova za izradu investicionog aneksa nacrta budžeta za sljedeću budžetsku 
godinu. 

 
XX 

 
Načelnik je zadužen za izvršenje odluke. 

 
XXI 

 
Odluka stupa na snagu datumom donošenja. 

SVRHA? 

Neposredan uzrok za groznicu prilikom realizacije pred kraj budžetske godine je kasno 
usvajanje budžeta, a samim tim i zakašnjelo donošenje odluke o realizaciji investicija, u 
januaru, a ponekad i u martu.  Nema dovoljno vremena za preliminarne studije, za 
solidno pripremanje istraživanja, i na kraju, nema dovljno vremena za samu realizaciju. A 
loše pripremljena investicija će obilovati iznenađenjima; zašto tamo nema kablova u 
zemlji; voda se pojavila u iskopanom dijelu; pojavio se neko sa vlasničkim 
potraživanjem.  

Direktni uzrok jeste što se na investicioni plan gleda sa jednogodišnje perspektive, a ona 
je ograničena. U okvirima takve perspektive su donošene odluke o podizanju čak i velikih 
objekata, čiji je period implementacije dvije-tri godine. 

Takve odluke nemaju finansijsku osnovu. Iako su u budžetu planirana sredstva 
neophodna za završetak investicije za naredne dvije godine, najčešće takve odluke ne 
prati i valjana višegodišnja finansijska analiza. Mada se za ogroman broj projekata 
naznači vrijeme implementacije od dvanaest mjeseci, vijeće ne analizira koliko je zaista 
vremena potrebno za završetak određenog projekta. 

U dugoročnom investicionom planiranju, planiraju se potrebne investicije, a onda se 
odrede za realizaciju one za koje se smatra da najadekvatnije ispunjavaju kriterije politike 
investiranja i razvoja općine. U toj situaciji, subjekti ne podnose zahtjev za finansijska 
sredstva kao takva, nego jednostavno zahtijevaju realizaciju konkretne 
investicije/projekta, a zatim određene grupe odlučuju o redosljedu po kojem će se one 
realizovati, o dinamici i planu kao i troškovima njihove realizacije.  

Godišnje ažuriranje Plana kapitalnih investicija omogućava modifikovanje koncepcije 
razvoja, povećavanje efikasnosti realizacije vlastitih projekata, efektivnosti trošenja 
finansijskih sredstava, te omogućava  analizu odnosa između investicionih projekata i 
ciljeva koji se namjeravaju postići kroz realizaciju tih projekata. 

 

F. PRAĆENJE I STATISTIKA 
 

Sprovođenje svakog Plana samo po sebi jeste složen poduhvat za koji je neophodno 
dobro pripremiti informacije i imati stalnu komunikaciju sa okruženjem. Svaku 
implementaciju Plana kapitalnih investicija treba da prati i evaluacija Plana, koja treba da 
se zasniva na dobijanju objektivnih informacija o njegovom toku, rezultatima i kako ih je 
javnost prihvatila.  

 

KAKO KORISTITI PRAĆENJE I STATISTIKU? 

Da bi se proveo efikasan društveni dijalog oko konkretnog nacrta Plana, lokalna 
samouprava treba pokušati odgovoriti, zajedno sa stanovnicima, na razna pitanja koja se 
tiču funkcionisanja Plana koji se sprovodi. Na primjer: 

1. Efekat na porez i budžet je jedan od ključnih kriterija procjene. Kako se Plan 
odražava na tekuće budžete? Kako će Plan uticati na korisnike da u budućnosti 
plaćaju poreze i korisničke usluge kao što su, na primjer, potrošnja vode, odvoz 
čvrstog otpada, i sl. 

 
2. Od ključnog je značaja efekat na razvoj privrede u smislu da li podstiče lokalnu 

privredu, na primjer, otvaranje novih radnih mjesta? Da li utiče na razvoj 
poduzetništva? 

 
3. Da li izvršavanje Plana smanjuje zagađenost u općini, nivo buke, poboljšava 

izgled naselja, parkova, itd.? Da li osigurava očuvanje vrijednosti lokalne sredine? 
 

4. Da li se Plan sprovodi u skladu sa Strategijom? Da li postoji adekvatna 
koordinacija u smislu vremena, faza realizacije i predloženog finansiranja? Da li 
projekti nailaze na otpore u zajednici? 

 
5. Efekat raspodjele, tj. ko ima koristi od realizacije određenih investicija? Da li je u 

strategiji Plana zastupljena teritorijalna ravnopravnost? 
 

6. Da li Plan pogoršava kvalitet života građana? 
 

7. Kakve su bile posljedice odgađanja pojedinih projekata u okviru Plana? Šta se 
desilo u slučaju kašnjenja u realizaciji date investicije?  

 
8. Ne treba zanemariti međusobno povezivanje investicija. Da li su se pojavile takve 

veze? Da li se pojavljuju dodatne koristi kao rezultat povezivanja investicija? 
 

SVRHA? 

Sprovođenje Plana stvara nove društvene činjenice. Zadovoljavanje jednih potreba stvara 
prostor za druge koje do tada nisu zadovoljene, a takođe skreće pažnju na nove probleme 
koji tek čekaju rješenje.  

VI. SAŽETAK 
 

Svijest o prednostima Plana će se u budućnosti još više produbljivati, naročito u 
kontekstu novčanih sredstava iz Evropske unije, koja će, zasigurno, biti nemoguće dobiti 
bez profesionalnog Plana kapitalnih investicija. 

 

ZAŠTO PLAN KAPITALNIH INVESTICIJA? 
 

Osnovna dilema glasi: Imajući skromne finansijske mogućnosti, kako izabrati za 
realizaciju investicije na takav način da nas one najbrže dovedu do željenog cilja, i 
da njihova realizacija ima optimalan efekat.  
 

Odabir predstavlja problem, zato što: 

• Investicije predstavljaju osnovu za zamjenu postojeće realnosti jednom 
drugačijom, uređenijom stvarnosti; 

 
• Ta druga, nova stvarnost, to su upravo naši strateški ciljevi; 

 
• Moramo realizovati samo one investicije koje će nas dovesti bliže tim strateškim 

ciljevima; 
 

• Ne možemo razbacivati ionako skromna sredstva na investicije koje nas ne 
približavaju tim ciljevima, naročito ne na one koje nas od tih ciljeva još više 
udaljavaju. 

 

Efekti koje sprovođenje Plana kapitalnih investicija ima u  upravljanju: 

 

• Progresivni karakter Plana kapitalnih investicija omogućava realizaciju strategije 
razvoja općine; 

 
• Poboljšava realizaciju investicija u svim njenim fazama; 

 
• Povećava potencijal investicija kroz adekvatno poduzimanje pripremnih radnji. 

 
Plan kapitalnih investicija ima pozitivan uticaj na finansije zato što: 

 
• Doprinosi uštedi u investicionom budžetu do 15%; 

• Povećava predviđene investicione mogućnosti za 25%; 
 
• Otvara mogućnost pristupa finansijama spolja od onih sponzora koji zahtijevaju 

postojanje Plana kapitalnih investicija. 
 

Plan kapitalnih investicija uređuje razvojne procese jer: 

• Omogućava fokusiranost, a samim tim i bržu i jeftiniju realizaciju investicije; 
 
• Doprinosi koordinaciji djelovanja, i ostavlja vremena za adekvatno pripremanje 

investicije; 
 

• Obezbjeđuje jasnoću svakog od kriterija odabira investicije za realizaciju. 
 

Efekti sprovođenja Plana kapitalnih investicija u organizacionom smislu: 

• Obezbjeđuje jasnu podjelu kompetencija i odgovornosti; 
 
• Olakšava rad na nacrtu budžeta; 

 
• Poboljšava sistem podnošenja zahtjeva za investicije; 

 
• Čini objektivnijim proces kvalifikacije investicionih projekata; 
 
• Popravlja komunikaciju unutar samih organa lokalne samouprave. 

 

Plan kapitalnih investicija je „prijateljski“ jer: 

• Obezbjeđuje izborni uspjeh i podršku građana; 
 
• Odlično je sredstvo komunikacije sa građanima; 

 
• Podstiče zajedničko razmišljanje o budućnosti. 

 
Šta je neophodno: 

• Jaka volja načelnika; 
 
• Podrška vijeća za sprovođenje Plana; 

 
• Dosljedno pridržavanje kriterija, termina i dinamike; 

 
• Usvajanje Plana od strane vijeća. 

 

Pošto je tako jednostavno, otkud onda problemi? Problemi se javljaju zato što: 

• Ne postoji tradicija i navike u vezi sa Planom kapitalnih investicija; 
 
• Postoji nespremnost da se prihvate transparentne procedure; 

 
• Imamo previše tekućih pitanja. 

 
Ostali problemi koji se otklanjaju Planom kapitalnih investicija: 
 

• Haos na sjednicama o budžetu; 
 
• Uključivanje slučajnih projekata u investicioni aneks budžeta; 

 
• Sprovođenje nepripremljenih projekata; 

 
• Sebično ponašanje; 

 
• Nedostatak dodatnih izvora finansiranja; 

 
• Kašnjenje u realizaciji. 

 

 

 

 

 

 
 
 
 
 
 
  


